
ЫТАРАЙМИ КУҪСЕМ
/п р о зӑ л л а  с ӑ в ӑ /

Тӑп —тӑрӑ шыв —кӳль ҫийӗ. Чӑп 
тулли киленӗҫпе ачашланать. Тӳпери шур 
пӗлӗт шыва кӗресш ӗн ӗнтӗ. Кур, епле 
капӑрланать. Хумханать ҫыр хӗрринчи 

.хӑва. Сӗртӗнӗччӗ ҫӳҫӗсемпе шыва.
Салтӑнӑттӑм та сикӗттӗм  эпӗ те 

ачашшӑн та ӑшшӑн пӑхакан кӳлле. Анчах 
сикичченех куратӑп хам епле ишнине. 
Ишме пачах пӗлместӗп. Путатӑп авӑр 
тӗпне.

Путарассу пур, мӗн —ма илӗртетӗн
мана?'

К ӗр кун ӗн ч и  к ӑ в а к  т ӗ т р е  ӑш не 
кӗрсен, тӗнче те манӑҫать пачах. Ура айӗнче 
ҫӗр ҫухалать. Ҫул та ҫук. Утма хӑрушӑ. 
Сывлӑш пӗтет. Эпӗ хам йы вӑрӑш а та 
туймастӑп. Ирӗлесчӗ ҫак тӗтреллӗ куҫсен 
ӑшӗггче ним юлмиччен, хама хам та шыраса 
тупаймиччен, хама хам паллами пуличчен, 
хама хам ӑнланми пуличчен. Тен, урӑх ҫын



пулса ҫуралӑп?.. Тен, санш ӑн ҫаплах
асалланма пӑрахӑп?..

* * ♦
Ҫуллахи пусӑра та тепӗр чух пӑр 

упранать иккен. Кӑвак пӑр сьгхлакан шыва 
ӑсса пӗр сыпкӑм ӗҫрӗм. Шӑл шанса ним 
пӗлми пулчӗ. Анчах та ӑшхыппи лӑпланчӗ. 
Ш ы вне ӗҫн и  м ар, п ӑрне к а тс а  ҫини 
еплеччӗ —ши?..

Пӑр пек сивӗ куҫсенчен пӑр катӑкӗ 
катса илтӗм те — ӑша ятӑм. Ирӗлмест. 
Малтан чунӑма шӑнтса хытарчӗ, унтан чӗре 
пӑрланчӗ, аллӑмсем, часах урасем те утми 
пулчӗҫ.

Ҫав урам варринчи Ю рпике эпӗ — ши 
вара?..

* ♦ ♦
Тӗпчесе чуна илеҫҫӗ ҫак куҫсем, 

анчах мӗн тӗпчеҫҫӗ вӗсем? Ӑнланмастӑп.
Е мана пӗлсе ҫитмен вӗсем? Е вӗсене 

каласа ҫитермен эпӗ темӗскер? Е манра хам 
курманнине кураҫҫӗ вӗсем? Е улшӑнса 
ҫитмен эпӗ йӑлтах? Тен, хӑвна шыратӑн 
манра? Ху ҫухалса юлнӑ ман чунра?

Тӗпчесе ч^ша илетӗр. М ӗн ыйтасшӑн 
манран?



Сӑмахсӑр калаҫма юратакан куҫсем. 
А чаш ш ӑн п ӑ х а ҫҫ ӗ  в ӗ с е м . Ҫ ы вӑх а  та 
пы м аҫҫӗ, и н ҫех  те  к а й м аҫ ҫ ӗ . Х ӗвел 
хӗлхем ӗн  каш ни х ӗ л ӗ х ӗ п е  й ӑл кӑш са  
к ал аҫаҫҫӗ . С ӑм ах п а  к а л а с а  ҫи тер м и  
пгухӑшсем ҫинчен, ытамра ирӗлсе пӗтейми 
туйӑмсем ҫинчен, мӗн пулни ҫинчен, 
пулманни ҫинчен, ыттисем ӑнланманни 
ҫинчен.

Каланӑ сӑмах — вӗҫсе кайнӑ ҫерҫи. 
К ал ан ӑ  та —у н ӑн  х ӑ в а ч ӗ  п ӗ тн ӗ . С ан  
куҫусенчи сӑмахсем вара вӗҫсе ҫухалмаҫҫӗ. 
Каламасӑр пӗлтернӗскерсен хӑвачӗ сан куҫ 
ҫ у  т и н ч е упранать. В ӗ с е н е унта эпӗ 
пӑр витӗр те куратӑп, авӑра путсан та 
шыраса тупатӑп, тӗтре ӑшӗнче аташса 
кайсан та вӗсем ҫинех пырса тӑрӑнатӑп. 

♦ ♦ ♦
Ҫӳлтен пӑхакан  куҫсем : куларах, 

ти р к ев л ӗр ех , я п ш а р р ӑ н . Х ӑй сен  
ӗл к х ен л ӗх ӗп е  м ӑ н к ӑ м ӑ л л а н с а , ҫи ҫӗм  
х ӑвач ӗп е  ҫ у н тар са , ӗ н т с е  ҫӗр  ҫум н е 
пӑталаҫҫӗ, шеллевсӗр асаплантараҫҫӗ.

Ҫапла, эсир хӑватлӑрах манран, 
эсир ҫӳллӗрех. Анчах ҫавӑн пекех ҫӳлтен 
пӑхма ю рать—и вара ҫынна?



Эп тӳсейместӗп ҫак куҫсене. Эп 
пӑрӑнатӑп вӗсенчен.

♦ * ♦
Хӑйсем ҫине пӑхмасан, кӳренекен 

куҫсем. Ҫӳпҫе тӗпӗнче ш ӑрҫа шыранӑ 
евӗр ҫав куҫ шӑрҫине шыраманшӑн хыт 
кӑмӑлсӑрланаканскерсем. Ҫ укаҫа ӳстернӗ 
чечекӗсене татманшӑн кӳренекен улӑх — 
ҫаран пек анлӑ куҫсем. Ҫарран чупса 
иртсе кайрӑм та, ҫеҫкесене ҫупӑрласа 
юратрӑм, анчах татма иментӗм. Мӑйра 
манӑн — сан куҫусен савса пӑхнӑ 
с а м а н ч ӗ с е н  ш ӑр ҫал ӑх  яр ӑм ӗч ч ӗ ... 
Пӗшкӗнсен, вӗсене ҫухатасран хӑрарӑм.

Ан кӳренсемӗрччӗ, ытарайми куҫсем.
Эпӗ чечексене татма пӗрре те шухӑшламан. 

♦ ♦ ♦
Пин тӗслӗ йӑлкӑшать хрфти пгур 

юр. Алла тытатӑп та — ирӗлет. Ӑҫта кайса 
ҫухалать —ши ҫав ҫутӑ?..

Ҫитмӗл ҫич тӗслӗ хӗлхемпе выляҫҫӗ 
сан куҫусем. Ҫывхаратӑп та, утӑмсерен 
пӗри сӳнсе пырать. Тӗлме тӗл пулнӑ 
ҫӗре пачах та пушӑ вӗсем. Каялла 
утатӑп. Аяккалла кайнӑҫемӗн каллех 
ҫутала пуҫлаҫҫӗ вӗсем. Паҫӑрхинчен те



ы тл ар ах  й ӑл к ӑ ш аҫ ҫ ӗ , и л ӗ р те ҫ ҫӗ , 
йыхӑраҫҫӗ, чӗнеҫҫӗ хӑйсем патне.

Чуна хытарса ҫаврӑнса пӑхмасӑр
утатӑп аяккалла. Ҫил ҫаврӑнса тухрӗ.
Ю р хӳсе лартрӗ умма. Ҫула та ҫухатрӑм.
Умри юр кӗрчӗ пин ҫутӑпа йӑлкӑшать.
У нӑн  ҫитм ӗл  ҫи ч ӗ  т ӗ с н е  пухса
пӗтерейӗп-ш и эпӗ ҫара аллӑн?.. Е шӑнӑп
та, кӗрсе ларӑп ҫав кӗрт ӑш не... ӗмӗрлӗхе. 

♦ + ♦
Ҫаврӑнать, ҫсшрӑнать пуҫ тӑрринчи 

ҫут ҫӑлтӑр. Миҫе кӗтеслӗ — ши вӑл? Пӗрре, 
ви ҫ ҫ ӗ , ҫиччӗ, т ӑ х х ӑ р . К аш ни 
ҫаврӑнмассерен урӑх тӗс, урӑх выляв.

Пуҫ тӑрринчи  ҫав ҫӑлтӑр пек 
улшӑнаҫҫӗ куҫусем. Кашни хусканура — 
урӑх сӑн, урӑх кӑмӑл. Пӗр вӗҫӗм урӑхла 
ӳкерчӗк.

Эп шутласа кӑларайӑп —ши ҫав 
кӗтессене?

Эп ӑнланса пӗтерейӗп —ши ҫав 
кӑмӑл еккисене?

Ҫут ҫӑлтӑр вылявне куҫ илмесӗр 
пӑхса утнӑ чух яр! ярӑнса ум маун хӗмӗ 
ӳкрӗ. Яп —яках шак чул. Хӑш ҫаврӑмри 
хӑш кӗтесне катса ӑшӑ салам ятӑн — ши 
вара? Аллӑмра — ӑшӑ —ӑшӑ ҫавра...



Пурҫӑн чӗнтӗр карчӗҫ кантӑка. 
Пытанасш ӑн пулчӗҫ —и? Сыхланасшӑн 
пулчӗҫ —и? Е шухӑ ҫил ҫаврӑнса килсе 
шуйхантарса хӑварасран хӑрарӗҫ—и?

Асамлӑ эрешпе ҫуталакан куҫсен
айӗнче пин ҫул тӑма та эпӗ хатӗр Ҫӗр
ҫинче. Сивӗ хӗл кунӗсенче юр пулса ҫав
кантӑка пырса эп шаккӑп, сан чӳречӳ
ҫумне шӑнса эрешленӗп. Ҫу кунӗсем
ҫаврӑнса ҫитсен, ҫумӑр пулсасан кантӑку
ҫинче эп йӗрӗп. Чӗрем тапма чарӑнсан,
сан умра чул юпа пулса эп хытӑп...

♦ * *
Тӗнчешӗн те тӗнче тӑвӑр тепӗр 

чух. Хӑйпе хӑех вӑрҫӑ вӑрҫать. Ахӑрса 
килет те аслати, ҫӗр питне ҫиҫӗмпе 
ҫунтарать.

Чуна та чуншӑн тӑвӑр тӗнчипех. 
Сӑртра та, айлӑмра та канӑҫ ҫук... Шур 
тутӑра пуҫран ывӑтнӑ евӗр, салтса ҫеҫ 
перӗттӗм чунри ыратӑва: куҫ умӗнчи санӑн 
сӑнна та, илӗртекен йӑл куллуна та, 
хӑруш ӑ—ҫепӗҫ ытамна та...

Тӗнче те тӑвӑр ман чунра...



ХӖРЕСЛӖ ҪУЛ
/п р о зӑл л а  с ӑ в ӑ /

Ҫул хӗресленчӗ. Урӑхла май ҫук. 
Нумай утрӑмӑр кашни хӑй сукмакӗпе 
ҫакӑнта тӗл пулмашкӑн., Анчах ҫапла 
пуласса пачах та пӗлмен малтан. Халь 
пӑхатӑп та каялла ҫаврӑнса — мӗн 
ӗмӗтленни, мӗн ӑнтӑлни — йӑлтах ҫак 
хӗреслӗ ҫулшӑн иккен. Хӗреслӗ ҫултан 
иртнӗ хыҫҫӑн хӗресне йӑтса утма ҫеҫ 
вӑй ҫитересчӗ.

♦ * ♦
Ыйтакана пама хушнӑ, ҫапаканран 

тарма хушнӑ. Пасарти ыйткалаканӑн ывҫи 
ҫине сарӑукҫа хутӑм. Каялла килнӗ чух 
вӑл симӗс хут укҫа ыйтрӗ. Тепре кайрӑм 
та, ун умӗнче... витре ларатчӗ, хӑй купӑс 
калатчӗ. Чӗтрекен аллӑмпа хӗрес хутӑм 
та хам ҫулпа утрӑм.

* ♦ ♦
Калаҫрӑмӑр та пуль, тавлашрӑмӑр 

та пуль... Йӗтӗмӗр те, култӑмӑр та пуль... 
Ҫ ӗ р т и н е  — ҫӳ л ти н е  асӑн м асӑр
хӑварм арӑм ӑр . Т ӗрӗслӗх  ш ырарӑмӑр.



Ҫынсен чӑнлӑхне пуҫ тӑррине витсе 
пӑхрӑмӑр. Ҫ ӗлӗк те пулмарӗ, калуш 
вырӑнне тӑхӑнма та юрамарӗ.

Ҫ аруран  та  ҫарапуҫ эпир ялан.
Пылчӑкра ҫапла угаа пире аван. Тен,
тӗрӗслӗх тени ҫакӑнта, тӑван? Хӗрессӗр
те, хӗреспе те пире аван...

♦ * ♦
Асапра ҫуралнӑ, асаппа ӳстернӗ 

ывӑлсене йӗрсе вӑрҫа ӑсататпӑр. Хамӑр 
кайран кунта ташлатпӑр. Черкке шаккаса 
мухтав юрри юрлатпӑр. К ам а ырласа, 
мӗншӗн савӑнса? Пӗлетпӗр —и? Ҫук, пирӗн 
пӗлес килмест... Капла ҫӑмӑлрах.

Кашни килтех вара — кӑвак экран. 
Эпир хӗпӗртенине вилекен ывӑлсем 
экран ҫинчен пӑхаҫҫӗ... Ывӑлсем ҫеҫ мар, 
вӗсен ывӑлӗсем те, ывӑлӗсен ывӑлӗсем 
те...

Ш ӑпасем  х ӗр е сл е н ч ӗҫ , ю н п а  
пӗвенчӗҫ...

♦ ♦ ♦
«Чӑваш! чӑваш! чӑваш!» тесе кӑкӑр 

ҫап ак ан сем  каш ни  кӗтеср е . Ч ӑваш  
кӗнекисене сутаҫҫӗ кашни утӑмра — 
чӑваш  п аттӑрӗсем  ҫинчен, чӑваш сен

улпучӗсем  ҫи н чен , ч ӑваш  патш исем  
ҫинчен.

Ачисем кӗнеке ятлӑ. Кӗнеке ятне 
асӑнсан, ҫавр>ӑнса пӑхаҫҫӗ, анчах... чӑвашла 
калаҫнине ӑнланмаҫҫӗ.

Кам валли ҫырнӑ —пш кӗнекисене? 
Хӗресленсе шухӑшпа пурнӑҫ уйрӑлать 
вӗсенче.

♦ ♦ *
Кӗвӗҫӳ Генийӗ генилле сӑмах 

каларӗ: «Пӗтӗм тӗнче ватӑлтӑр» тесе 
кӗлтурӗ. Ӳсекен курӑксем ун ури айӗнче 
таптанса ванчӗҫ, хитре чечексем хӑрса 
типрӗҫ.

Дапса тухрӗ вара тилпӗрен. Часах 
вӑл гени ятне те, ун палӑкне те сӑр 
илчӗ, хупласа хучӗ. Тӗнче генисӗр те, 
чечексӗр те юлчӗ. Чӑнах та, ватӑлчӗ...

Кам ҫӗнӗрен хӗрес лартӗ —пш гени 
вилтӑпри ҫине?

♦ ♦ ♦
Хӗреслӗ ҫумӑр ҫапса ҫӑвать, пӗр 

енче — пӑр, тепӗр енче — ӑшӑ ҫумӑр.
Пост хуралҫи тӑрать хӗреслӗ ҫул 

ҫинче: пӗр аллинче — хура — шурӑ патак, 
тепӗр алли — тӑнлав патӗнче чыс тӑвать.

11



Ырри те нумай пурнӑҫра, усалли те 
пайтах Ҫӗр ҫинче. Чысӑмӑр та, асапӑмӑр 
та — хӗреслӗ ҫул ҫинче.

СӖВЕМ — СӖВЕМ ШУР 
ШУХӐШ

Поэт каланӑ сӑмахсем — шӑпчӑк 
юрри, поэт каланӑ сӑмахсем — хаяр аслати. 
Пӗрре хӑратаҫҫӗ чуна, тепре ҫемӗҫтереҫҫӗ, 
ӗмӗрсем иртсен палӑк пулса юлаҫҫӗ.

Чулсем те ванаҫҫӗ, шывсем типеҫҫӗ, 
эпирех те вилетпӗр, урӑххисем килеҫҫӗ. 
Поэт сӑмахӗсене ҫеҫ вӗсем аса илеҫҫӗ. 
Ытти вара йӑлтах манӑҫать, тусан пулать, 
— эпир ӗҫлени те, эпир йӗни те, эпир 
кулни те...

♦ ♦ ♦
Ҫӑлтӑрсем пирӗн куҫран пӑхаҫҫӗ 

уҫлӑхран. Эпирех те хирӗҫ пӑхатпӑр 
аялтан. Капши куҫа -  пӗр ҫӑлтӑр, кашни 
чуна — пӗр ӗмӗр.

Эпирех те куҫран пӑхни, чун 
савниҫӗм, — чунпа чун калаҫни, ҫӑлтӑрпа 
ҫӑлтӑр выляни, тӗнчепе тӗнче савӑшни.

* *
П ӗчӗкҫеҫ ҫуткӗм ӗл чуна ӳксе 

шӑранчӗ, -  чунӑм ҫуткӗмӗл пулчӗ. Эс 
утакан тусанлӑ ҫулсем сан уру йӗррипе 
такӑрланчӗҫ. Кашни йӗрне куҫӑм ҫине 
ҫакӑттӑм, вӗсемпе витӗнӗттӗм те ҫутӑ 
кунран тарӑттӑм, чунри ҫуткӗмӗл ҫутипе 
ҫеҫ пурӑнӑттӑм.

*
Эп маннӑ пулӑттӑм сана тем пек...

— манма хӑват ҫитсен. Эп ҫӑмӑл пулӗ 
тенӗччӗ сана манма... кӗр кунӗсем ҫитсен; 
пире савса пӑхнӑ хӗвеллӗ ҫӗр сив ҫумӑрпа

• лӳшкенейсен.
Эп маннӑ пулӑттӑм сана тем пек...— 

манмӑ хӑват ҫитсен. Манас тесе хытарнӑ 
кӑмӑл манра упранаймарӗ... Кӗрхи сив 
ҫумӑра куҫса сан сунчӑку ҫине тумларӗ...

Эп ҫӑмӑл пулӗ тенӗччӗ сана манма, 
теприн ҫумне ларсан; ун куҫӗнчи ӑш 
хӗлхемсем мана савса ачашласан. Кӗтни 
пулмарӗ. Ҫук, илӗртмерӗҫ ют куҫсенчи 
ҫут хӗлхемсем. Ют кулӑ та, ют алӑ та... — 
сивлек. Сансӑр иртнӗ самантра пурте ют
— хӗвел те, уйӑх та, сывлӑш та, тӗнче 
те...— Ю Т .

Эпӗ хам та — ЮТ.

* ♦ ♦
Пурте ухмах, пурте тӑрпалтай . 

Пурте пӳтсӗр, айван та тӑмсай.
Ӑсчахсем—и? Тӑрри шӑтӑксем.
Тухтӑрсем —и? Ӑслӑ пулсан, хӑйсем 

чирлемӗччӗҫ.
П уҫлӑхсем  вара — ч ӑн  —чӑн  

сурӑхсем. Вӗсемшӗн пулсан, йӑпӑлтат та 
кӑштах, чӗркуҫҫисене ҫутаткала — сана 
тем  пекех юратма пуҫлаҫҫӗ вара. Пӗр — 
пӗр юлташу ҫинчен элек кӗрсе парсан, 
темрен те хаклӑ ҫын пулса тӑран часах.

К ӳрш ӗсем  ал ӑк а  п ы р с а  ан 
шаккаччӑр. Тӑвар та, лавр та ҫук ман вӗсем 
валли. В ӗ ҫ е -в ӗ ҫ н е  ҫити сыпӑнтарма 
пӗлмеҫҫӗ пулсан, ыйткалакан ӗнтӗ, тата 
кам пултӑр.

Укҫаллӑрах арҫын тавра ҫӗлен пек 
явкалан та пӗр кана, хӗвне кӗрсе вырнаҫ. 
Ӑслӑ ухмах пулса та тӑрӗ вӑл часах.

Пурте у X м а X, пурте тӑрпалтай. 
Институтсем пӗтернӗ имӗш, айвансем. 
Пит кирлӗ пулнӑ пуль пуҫа ватма. Вӗреннӗ 
пулсан, тен, хам та тухаттӑм ухмаха...

Кар! — карлать хура курак,
Кар! — карлать.
Юрлап теет пуль.
Саркайӑк ҫумне пырса ларать, 
Саралап теет пуль.
Хыт кӑшкӑрать хура курак,
Хыт кӑшкӑрать.
Саркайӑка хуплап теет пуль. 
Анчах итлекене йӑлӑхтарсан,
Хӑй ҫине сурса хурасса пӗлмест.

Сывлӑх пур чух — шухӑшсӑр 
ҫӳрехпӗр, сывлӑх пур чух пурӑнм а 
васкатпӑр. Сывлӑх пур чух юрататпӑр 
та, кураймастпӑр та. Сывлӑх пур чух 
нимӗн те ҫитмест: ылттӑн та, ҫӑкӑр та, чап 
та...

Сывлӑх пӗтсен тин ЧУН пирки 
аса илетпӗр. Анчах та пӗр ҫухатнӑ чуна 
ылттӑнпа та сутӑн илейместпӗр, чаппа та 
тавӑрай м астп ӑр , ҫӑкӑр п а  та  илӗртсе 
килейместпӗр.

Укҫа, укҫа, укҫа... сӑмахӗ те укҫа 
пекех чӑнкӑртатать. Укҫа кӗрсен алла — 
пуҫ пӗлӗте ҫити каҫӑрӑлать. Укҫа ҫӗлен 
пек чӑшӑлтатса ч у н -ч ӗр ен е  кӗрет. Укҫа 
ҫӑмха пек — алра пӗр вӗҫӗм ҫаврӑнать, 
ҫапла хӑй тыткӑнне илет, хӑйӗн чури 
тӑвать. Укҫа иртӗнтерет тар юхтармасӑр 
кӗсьене кӗрсен; укҫа мӗскӗнлетет — сан 
кӗсйӳнтен пачах тарсан.

Ҫӗн уйӑх тӳпене тухсан, эп
кӗлтӑватӑп вак укҫа тьй-са: «Ҫӗн уйӑха -
туллилӗх, хура халӑха — ҫӑмӑллӑх, мана
хама — ҫӑкӑр ҫимешкӗн кӑшт укҫалӑх».

* ♦ ♦
Хура каҫшӑн килнӗ хура шухӑш 

хур кӑтартрӗ пгурӑ хурӑна. Шурӑмпуҫ 
килсе ҫуталсан та, хура шухӑш шуралмарӗ 
каялла. Шурӑ хурӑн вулли хура йӗрлӗ — 
йӑрӑм — йӑрӑм сӑрланнӑ инкек. Хурӑн ҫулӗ 
— хурлӑ Ҫӗпӗр ҫулӗ,— пуҫ янӑ ҫынсем 
такӑрлатнӑ сукмак.

Ачаш пике пекҫепӗҫ шурӑ хурӑн 
илӗртет илемӗпе малтан чуна. Каярах 
тунсӑх пулсачуна пусать те, хура хурлӑхпа 
ыталать сана.

* ♦ ♦

Пӗр —пӗччен ларать мӑнаҫлӑ ватӑ 
хурӑн — ҫул ай к к и н ч е  ти ск ер р ӗн  
курӑнать. Аялти турачӗсем йӗтре персе 
антарнӑ тейӗн, чи ҫӳлти — ҫӑхан евӗр 
курнать. Шурӑ тӗс юлман та ун вулли 
ҫинче. Хуп—хуран, хӑрушшӑн курӑнать 
ун ҫумӗнчи тӗнче...

Аякра пырать Чечня вӑрҫи. Эс ҫавна 
пире астутарасшӑн —ши?..

Килсерен ҫӳрет почтальон—инке, 
валеҫет повестка каччӑсене. Хзфӑн ал 
сулать, ав, хуҫӑк турачӗпе...

ШУРӐМПУҪПЕ
/б а л л а д а /

Ҫулӗ пылчӑклӑ пулчӗ, эпӗ ҫӗркаҫа 
вӑрман витӗр утрӑм.

Ҫак вӑрм ан илӗртетчӗ малтан: 
аякран мӑнаҫлӑн курӑннипе, вӑрттӑн 
асамлӑхӗпе, тӗрлӗ кайӑксен юррипе, ӑвӑспа 
хурӑнсен ҫулҫисен пӑшӑлтатӑвӗпе... Куккук 
сасси пуҫа ҫавӑратчӗ. Чӑтлӑх вӑрман 
пушшех кӑмӑла астаратчӗ — ҫырли те 
утгга пылакрах пулас пекчӗ, кӑмпи те

17 I—  ------------ -----------
1| ! ;л С1 '1 ,-1 л ;. ,!  I л о



картан  — картан ларассӑнччӗ, ш ӗш кӗ 
сап п ун  арки  тулли м ӑй ӑ р  тӑк са  
параслаччӗ. Пуринчен ытла вара пин — 
пин чечек мана хӑй ытамне илессе 
суннӑччӗ...

Пӗтӗм ҫут тӗнче савӑнӑҫӗ, пӗтӗм 
пурнӑҫ пурлӑхӗ вӑрманта пуласса шанса 
тӑраттӑм... •

Пурак йӑтрӑм та вӑрмана кайрӑм. 
Пурҫӑн тутӑра ху,\пуҫҫирен уртрӑм, пгурӑ 
саппуна умма ҫакрӑм, вӑрмана кӗнӗ чух 
шӑхӑрса кӗтӗм, сарӑ кайӑк савӑнса тӑтӑр 
терӗм.

А сра ҫукки  — ы рлӑхп а , ӗм ӗт 
антӑхӑвӗ — хурлӑхпа.

Вӑрман кӗтсе илчӗ мана ытамне 
сарса. Вӗлтӗр — вӗлтӗр Ӑвӑс ҫулҫи ҫӑтӑл — 
ҫатӑл ташларӗ, чакак такмакларӗ хӑлха 
ҫумӗнчех. Шерепеллӗ, сараппанлӑ йывӑҫсем 
карталанса вӑййа тухрӗҫ. Ҫаврӑм — ҫаврӑм 
сассӑр юрӑ юрларӑмӑр, хускал1иасӑр 
хумханса ташларӑмӑр.

Ю н аш ар ах  к ап м ар  Х ы рсем  
тӑратчӗҫ. Каш! кашлатчӗҫ харсӑррӑн. 
Яштака пӗр сарӑ Хырӗ куҫӑмран кайма 
пӗлмерӗ. Ӗлккен кӗпи вӗ.\—вӗл вӗҫетчӗ,

лӑс ҫӳҫӗ хумлӑн хумханатчӗ. Чӑтаймасӑр 
чупса пырса вулли ҫумне сӗвентӗм, чӗвен 
тӑрса чуптурӑм.

Шухӑ куҫлӑ та сарӑ Хыр. Кам эсӗ?
Ҫырла пуҫтартӑм Хыр тавра. Татса 

тутам ҫине хурса килентӗм. Ӳпреҫыртнине 
те туймарӗм, ҫӗлен сӑхнине те сисмерӗм. 
Хулпуҫҫирен уртнӑ тутӑрӑм курӑк ҫине 
шуса анчӗ, шурӑ саппунӑм салтӑнчӗ. Эпӗ 
ҫаплах ҫырла ҫирӗм, пурак ҫинчен пачах 
та мантӑм.

Ҫырла пуҫтарнӑ чух ҫырла ҫисен 
пурак пушах юлать иккен...

Вӑрманта сывлӑш пӑчӑланчӗ. Унтан 
ҫумӑр ҫума пуҫларӗ; шӗпӗр —шӗпӗр, 
ш ӗп ӗр  — ш ӗп ӗр ... Ҫ у л ҫӑсем  хӳхлесе  
тумларӗҫ, йывӑҫсем тайкаланчӗҫ. Ҫиллӗ 
ҫумӑр алхасрӗ, туратсене хуҫса вӑтӑрчӗ, 
Ш ӗшкӗ мӑйӑрне татса печӗ. Шапӑрах 
тӑкӑнчӗҫ вӗсем ҫӗр ҫине. Татас тенӗ 
мӑйӑр пухӑнмарӗ саппунӑм ҫине.

Чупсах шырарӑм хӳтлӗх ҫумӑртан. 
Хыр вулли ҫап —ҫарах пулнӑран. Лӑс 
турачӗ ытла та ҫӳлте, вӑл мана хӳтӗлемерӗ 
пӗртте. Сасартӑк аҫа ҫапса ҫӗре кисретрӗ. 
Шарт! ҫурӑлчӗ сар Хыр, икке пайланчӗ...

Чӗрем те самантрах ванса арканчӗ. 
Питрен ҫупса ҫӑвать сив ҫумӑр. Пӗр 
йывӑҫ та хӳтте ямасть. Аманнӑ Шӗшкӗ 
хуҫӑк туратпа пите чӗрсе пӗтерчӗ. Сар 
Хыртан кӳлешнӗ Чӑрӑш чӗнмесӗр ларчӗ. 
Шӗпӗлти Ҫӑкасем пӑшӑл пӑтти пӗҫерчӗҫ 
кулса. Хурӑн хурлӑн пӑхрӗ мана шеллесе, 
ҫалах вӑл та ҫывӑха ямарӗ.

Пӳрнепе юнаса Вӑрман манавӑрҫрӗ; 
«Хырлӑхри ҫырлана хурлӑха ҫирӗн» — терӗ. 
Ҫӗрӗк тунката ҫине ларса эп йӗтӗм. Йӑл 
илтӗм. Ҫумӑр чарӑнсан, хуллен малалла 
уксахларӑм. Умра ман — пылчӑклӑ ҫул, 
хыҫра — аҫа ҫапнӑ сар Хыр. Каҫ та 
пулса килчӗ. Пӑтранчӑк тӳпере пӗлӗтсем 
таткаланчӗҫ. Хурланчӑк кӑмӑлӑм салху, 
ӗ н т ӗ р к е н ӗ  ӳ т - п ӗ в ӗ м  — ч ӗтр ен ч ӗк . 
Сасартӑк умра ик симӗс куҫ хӑмсарчӗҫ;

—Х р - р - р !
Вӗри сывлӑш пите хӑруш ш ӑн 

пырса ҫапрӗ. Унтан темле Арҫури сасси 
вӑрм анта шари! ҫухӑрса ахрӑмланчӗ. 
Мӗншӗн тӳпери ҫӑлтӑрсем ҫывӑхра? Эп 
Уйӑх ҫинче — ши вара? Симӗс куҫсем аялтан 
тӗсеҫҫӗ халӗ мана. Э! Ҫук! Хулпуҫҫирен 
ҫакӑннӑ Кӗмӗл ҫурла.

Хурама тӑррийӗ сарлака, вуллийӗ 
хӑвӑл. Те Арҫурисем чупаҫҫӗ вӑшӑл — 
вашӑл? Пӗри уратупанне кӑтӑклать, тепри 
ҫӳҫрен туртать.

— А тю — тю —тю —тю... А —тю — 
тю —тю...

— Эй, эсир! М анпа выличчен ҫав 
кашкӑра хӳтерӗр!

— Эс пирӗнпе вылятни вара 
кайран?

— Юрать.
— Атю!
Т ӗп ӗр  —те п ӗ р !  Ш и! ш ӑх ӑр ч ӗ  

Вӑрман. Тепӗр самант — Кашкӑр сасси 
те, симӗс куҫсем те пач ҫухалчӗҫ.

Ҫӗрлехи ҫулпа аташса, те чупса, 
те вӗҫсе Вӑрмантан тухса тартӑм. Куккук 
ман хыҫран текех  авӑтм арӗ, тӑмана 
сассипе Арҫури ахӑлтатрӗ.

Аякран тикӗссӗн курӑнать Вӑрман... 
Эпӗ пурне те куртӑм унта паян: ҫатӑлти 
Ҫӑкана та, кӗвӗҫ Чӑрӑша та, пӑшӑл пӑтти 
пӗҫерекен Ҫӑкасене те. Пылак ҫырлине те 
тутантӑм, сарӑ Хыра та юратрӑм. Вара 
ӑнлантӑм: Вӑрман шелсӗр иккен: юрри 
хитре, тути пылак, ытамӗ — хӳтлӗхсӗр. 
Чечексем унта паян ... пачах та ҫук.

Шухӑш, шухӑш... Унӑн ҫӑмхине 
хутӑрласа эп ҫул ҫинчех сӗнк пулнӑ. Такам 
хулпуҫҫирен кӑлт! тӗкрӗ. Никам та ҫук — 
ҫке. Кам вӑратрӗ?

Ҫӗн кун п уҫл ан ать  и ккен . 
Шурӑмпуҫ килет: пӗр сассӑр, лӗм ҫилсӗр. 
Хӗвелтухӑҫ енчен Тӳпене хуллен хӑпарать. 
С и сӗн и  — си сӗн м и  у тӑп а  ачаш ш ӑн 
кармаш ать ҫӳлелле. Уйӑха пилӗкрен 
ҫупӑрлать, Ҫӑлтӑрсене чуптуса сӳнтерет.

— Сывӑ—и?
Ӑшпиллӗ кулӑ ман умра. Ачаш та 

вӑйлӑ алӑсем вӑшт! ҫеҫ ура ҫине ҫӗклерӗҫ.
— Ай!

22



— Уксахлатни?
— Ҫӗлен урана сӑхнӑччӗ. 
Шӑрҫаласа тирнӗ сывлӑм шерепи

ҫакрӗ чӗркуҫҫирен. Суранӑм самантрах 
сипленчӗ.

—Ҫ ӗклен ҫӗр  ҫинчен. Ҫӳлелле
тинкер.

— Мӗн пур унта?
— Ирӗклӗх, мӑнаҫлӑх тата... чечек —

сем.
— Тӳпере чечексем?
— Шурӑмпуҫ килнӗ чух ҫурӑлаҫҫӗ. 

Кур, акӑ сарри. Шӑпах сан хӑлха ҫакки. 
Кӑваккп куҫ тӗспе килӗшет.

— Хӗрли?
— Вӑл — ман тутам ҫинче.
— Эпӗ татам — и ӑн а? ..
Ш урӑмпуҫ ы там ӗ ачаш . Чечек

ҫеҫкисене эп пӗрерӗн суйларӑм, кашни 
самантпа киленсе ачаш лантӑм . Вӗсене 
пуҫтарса пуҫкӑшӑль парнелерӗ савни.

— Пуҫ ҫинчи чечексемсӗр хӗрарӑм 
илемсӗр. Ан хыв эс ӑна нихӑҫан та.

— Шанать —ҫке вӑл вӑхӑт иртсен.
— Ш урӑм пуҫ к и л с е н , ҫ ӗ н ӗ р е н  

ч ӗр ӗ л е т . Эс м ан са  ҫе ҫ  ан  кай  м ана

кӗтмешкӗн. Ҫак саманта асра хӑвар. Кур, 
ҫут тӗнче епле чипер. Йӑмралӑхра тӗтре 
тӗлӗрет—ха лӑпкӑн. Часах ҫӗкленӗ те 
Хӗвел, унпа пит ҫӑвӗ. Ҫуткӳлӗре — пирӗн 
сӑнсем. Кӑвак ҫут витӗр тинкерсем.

— Парсам парнелӗх ҫавӑ тӗкӗре.
— Парнелӗх тӗкӗр — арканнӑ 

телей. Сӑнӳкерчӗк те — уйрӑлу. Эсӗ ман 
сӑнара чӗрере упра.

Ҫут Ш урӑмпуҫ чӗрки  ҫинче эп 
ярӑнтӑм, эп савӑшрӑм саркаланса. Чи ҫ-ӳллӗ 
инҫетре хама мӑнаҫлӑ туйрӑм, чи ачаш 
ы там ра  ӗлккеннӗн  ирӗлтӗм, чи хитре 
куҫсенче хитрен эп курӑнтӑм. Самант та 
кунта ӗмӗртен хаклӑрах.

А кӑ Х ӗвел  ҫ ӗ к л е н с е  тӳ п ер е  
хуҫаланчӗ. С авниҫӗм  хӑлхаран  мана 
пӑшӑлтатрӗ:

— Ан ман Шурӑмпуҫ илемне. Эп 
килӗп кашни ирхине.

М ӗн ех  Ҫ ӗр ҫи н ч е  ч еч ексем  
ҫуккиш ӗн! М ан пуҫ тӑрринче — пуҫ 
кӑшӑлӗ —ҫеҫке! Мӗнех унтанпа ман ыйхӑ 
ҫӗтниш ӗн? Эп курнӑҫатӑп  и рсерен  
Шурӑмнуҫпе...

КӖТӲ ХӐВАЛАНӐ ЧУХ
/ к а л а в /

Тул ҫутӑлас енне кайнӑ. Шурӑмпуҫ 
хӑпарать. Лӗм ҫилсӗр шӑплӑх. Ерипен — 
ерипен сӗвӗрӗлсе ҫухалакан каҫ сӗмӗ 
витӗр йывӑҫ —курӑк ҫулҫисем чӗлтӗр — 
чӗлтӗр палӑра пуҫларӗҫ. Тӑри сассине 
паркалать.

—Тӑрр... Тӑрр...— тесе хӑйне —хӑй 
хистенӗн юрлакалать те шӑпланать.

Ҫырмари шапасем, тӗлӗрнӗ майӑн, 
ҫӑварӗсене шӑхлич хыпнӑн, вӗҫӗмсӗр р — 
р — рлатса лараҫҫӗ.

Акӑ, шӑпчӑк ирхи юрра пуҫларӗ: 
ҫуллахи ырӑ куна мухтаса куҫне хупсах 
каҫса кайса шӑрантарма пуҫларӗ:

— Чиу — чив, чив—чив...
Вӑрани — вӑранми, палӑри —палӑрми 

ӗнтрӗк. Мӗн пытаннӑ—пш зшта? Мӗн илсе 
килет ҫӗнӗ кзпн?...

Ҫывӑрса юлнӑ автан чалт! пуҫне 
ҫ ӗ к л е р ӗ . Ҫ у н а т ти с е м п е  х ӑ л а ҫ л а н с а  
сулкалашрӗ те, каҫӑрӑлса, мӑйне тӑсса, 
пӗтӗм ял илтмелле авӑтса ячӗ:

—К у—рӑр —ха! Тул ҫу—тӑл—нӑ!...

Ытла хытӑ тӑрӑшнипе шерте ҫинчен 
чутах персе анатчӗ, сулӑна — сулӑна кайса 
аран тытӑнса юлчӗ. Пӗр кана пуҫне 
чалӑшшӑн тытса итлесе тӑчӗ: «Паҫӑрах 
авӑтаҫҫӗ —ши ялта ытти автансем? Е манпа 
ҫеҫ пӗрле пуҫларӗҫ?.. Мура каймӗ —и, 
авӑтас—ха ҫине — ҫинех!»

Тачка киккирикӗсене чӗтрентерсе, 
шавларӗ те шавларӗ ҫак автан. Часах 
алӑк шалтлатни, витре чӑнкӑртатни илтӗнчӗ. 
Ҫилли карӑннӑ ӗнесем мӑраннӑн кавлесе 
мӑшлатрӗҫ, ӗнерчӗҫ. Часах акӑ, хырӑмшӑн 
кастаракан хӑлӑхсӑр сыснасем те ҫухӑрма 
пуҫларӗҫ.

— Ленук, тӑр! Тул ҫутӑлчӗ. Ӗне суса 
кӗтӗве хӑваламалла.

— Ай —яй!.. — хӗрача карӑнса 
ачахпланчӗ. — Тӑрас килмест. Кӑштах 
ҫывӑрам —ха...

— Тӑрах, хӗрӗм, тӑр. Кахал ан пул, 
— пуҫ ҫинченех витӗннӗ утиялне сирсе, 
х ӗ р ӗ н  к ӑ п ӑ ш к а  ҫӳ ҫн е  ач аш л ар ӗ  
мӑнаккӑшӗ. — Шур пушмакна тӑхӑнса 
тухассу килмест — им?

Йӑл! ҫиҫет хӗрача тути, пӑт! путать 
икӗ пичӗ. Ӗнер хуларан хӑнана ҫитнӗ —

мӑнаккӑшӗ ӑна валли хаклӑ парне илсе 
килнӗ —ҫке —ха! Ытарма ҫук капӑр шурӑ 
пушмак: ҫӳллӗ кӗлеллӗскер , ш ӗвӗр
пуҫлӑскер, пичӗ ҫинче — тӑха, тӑхаран 
сарӑ вӑчӑра усӑнса анать.

— Кӑна пули — пулми ҫӗре тӑхӑнма 
юрамасть.— Тӳрех асӑрхаттарчӗ хӑна 
Ленука.

— Акатуйне! Ю рать—и? — пушмакне 
икӗ аллипе кӑкӑр ҫумне тытса хӗпӗртет 
вунпиллӗкри хӗрупраҫ.

— Акатуйӗнче халӑх нумай, уруна 
таптаса пӗтереҫҫӗ. Унта ан тӑхӑн.

— Апла пулсан, клуба! Артистсем 
ыран спектакль лартма килеҫҫӗ.

— Каҫхине хуҫӑк турат тӗлне лекес 
пур, — пушмак питне чӗрсе пӗтерен. Е 
такӑнса, кӗллине катса пӑрахӑн. Тата 
тӗттӗмре кам кураять сан пушмакна? — 
те шеллет парне хуҫи хитре япалана, те 
шахвӑртать? Ленук аптрарӗ.

— Вара хӑҫан тӑхӑнас ӑна?
— Кӗтӳ хӑваланӑ чух. Ир тӑрса 

кӗтӳ хӑвалама тухакан хӗрсене ял ҫинче 
те хисеплеҫҫӗ, ӗҫчен теҫҫӗ.

— Ах, тур! Вара ҫӗнӗ япала тӑхӑнап

тесе  ман ҫапла ир  тӑм алла —и? — 
пушмакне енчен енне ҫавӑркаласа пӑхрӗ 
Ленук.

— Эс ҫав тери кахал х ӗ р -и ?  Шур 
пушмак илсе парсан та кӗтӳ хӑвалама 
тухасшӑн м а р -и ?  П ӑ х -х а  эс ӑна?..

— Тухап, тухап, мӑнакка! Ан вӑрҫ. 
Юрӗ —и ? -  йӑкӑлт— якӑлт сиккелерӗ хӗр, 
куҫкӗски умӗнче чарӑнса тӑчӗ. Мӑнакка, 
тӑхӑнса пӑхам, юрӗ —и?

— Юрамасӑр, сан валли илсе килнӗ
пуль.

Эх, саркалан чӗ хӗрача! Эх, 
авкаланчӗ тӗкӗр умӗнче! Малтанах салтак 
пек кӗли ҫине пусса таклаттарса утрӗ, 
унтан — тӳррӗн тӑрса пӑхрӗ, чалӑшшӑн 
та тӗсерӗ шур пуш макне, хыҫалалла 
ҫаврӑнса, ҫӳллӗ кӗлесен  стайлӑхӗпе 
саванчӗ, ташласа та илчӗ. Юлашкинчен, 
акӑш пек ҫӑмӑллӑн утма хӑнӑхса ҫитсен, 
пушмакӗсене хыврӗ те шурӑ пирпе шӑлса, 
куҫкӗски айне лартрӗ.

Паян, иркӳлӗм, мӑнаккӑшӗ ыйхӑран 
вӑратсан, вӑл тӳрех шур пушмакне тытса 
хӗпӗртерӗ. Унтан тапаҫлана—тапаҫланах 
ӗне чӗччисене туртрӗ. Лешӗ, хӑнӑхман

алӑ пынипе, ҫиллине хытарса лартрӗ.
П ӳрнисем  пӗлм и пуличченех 

тӑрм аш рӗ Л енук; — су са  пӗтерчӗ — 
пӗтерчех. Амӑшӗпе мӑнаккӑшӗ кулкаласа — 
пӑхса тӑчӗҫ.

— Хӗр шутне кӗрсе пыран, иккен, 
хӗрӗм, пушмаклӑ та, ӗнеллӗ те пултӑн.

— Анне, сан кулассипех. М ӑнакка 
хистесе тӑратрӗте...

— Сӑвах, су, хӗрӗм, малашне ӗнӳне 
кӗтӗве те хӑвах хӑвалӑн, эппин. Ман ӗҫ 
тата нумай —ха.

Хапхасем уҫӑлчӗҫ. К илсеренех 
вы л ьӑх  — ч ӗр л ӗх е  к ӗ т ӗ в е  х ӑ в ал ам а
пуҫларӗҫ. Чи малтан ватӑ кинеми Шашук

аппа тухрӗ. Шап —шурӑ таса тумпа вӑл, 
аллинче — слон шӑмми пек я п —яка 
тӳрӗ туя.

— Кай, патакку та пулин ху пекех 
сан, пӗр турат, пӗр шӑрпӑк ҫук, — тӗлӗнет 
Паҫа, унӑн кӳрши.

— Алӑрах якалать у. Пур ӗҫе те 
хамӑр алӑпах тӑватпӑр вӗт.

— Ҫапла—ха та...— тем аса илчӗ 
те Паҫа, ӑшталанса ӳкрӗ. — Хас! Уткала 
атя, хӑвӑртрах! Санпа нумай чӑрманса 
тӑма вӑхӑт ҫук. Ӗҫ ҫунать.

— Ӗҫӳ мар, эс ху ҫунан ӗҫре. 
Кӑшт кӳнӗрех пул ӗнтӗ. Ӗне лаша мар, 
ӑна сиккипе чуптармаҫҫӗ.

Чӗнтӗрлӗ курница умӗнче хӗрарӑм 
кӗпе ҫунине курсан, Шапгукпа Паҫа 
чарӑнсах тӑчӗҫ.

— Ҫинук кин, эс мӗн ирех шыва 
кӗрсе ӳкнӗ?

— Эй, ан та кала! Ир тӑр та, кипке 
ҫу! Ир тӑр та кипке ҫу! Емӗр иртет ӗнтӗ 
ҫаплах пгуйттан ачи —пӑчине пӑхсах...

— Чипер калаҫ, Ҫинук кин. Ачз^сем 
хӑвӑнах. Енӳне кӗтӗве ямастӑн —им тата?

— Эй, ара, чӑнах  т а .. .— ҫине

хуралнӑ ҫӗтӗк халат ҫакса янӑ хӗрарӑм 
аллине аркӑпа сӑтӑркаласа, хапхи патне 
чупса пычӗ, алӑкне уҫса ӗнине хӑваларӗ.

— Тух, атя, тух, пӗтме маннӑскер!
—Ҫинук, мӗн пулнӑ сана ирех?

Мӗн — ма шуйхашатӑн?
— Картиш тулли выльӑх — чӗрлӗх, 

пӳрт тулли ача —пӑча, — ниҫта пӑхса 
пӗтерме ҫук! Леш саттани ӗнер кӳпсе 
килчӗ те, ҫывӑрать харлаттарса. Вӑратсан 
та, тӑмасть.

— И —и —и! Кинӗм, хӑвӑнне хӑвах 
пӗл. Юлах, ӗнӳне хамӑр хӑваласа кайӑпӑр, 
— Шашук аппа кӳршӗ выльӑхне хӑйӗн 
яка патаккипе т ӗ к к е л е с е  хӑвалам а 
пуҫларӗ.

Арӑмӗ вилнӗренпе виҫҫӗмӗш ҫул 
пӗччен пурӑнакан Ҫитӑр мучи текех ӗне 
у с р а й м а с ть . К а ч а к и п е  п у те к к и с е н е  
ҫы нсем пе пӗрлех  к у н с е р е н  кӗтӗве  
хӑвалать, каҫхине хирӗҫ тухса кӗтсе илет. 
Ю тшӑнать арҫын, никампа та ытлашши 
с ӑ м а х  в ак л ам асть , и р т с е  к а я к а н  
машинӑсене ҫеҫ икӗ пӳрнине тӑратса 
саламлать. Чӗнмесӗрех качакине сӑвать, 
чӗнмесӗр апат ҫиет, хапха умӗнче ларать,

ытларах хӑй тӗллӗн тем шухӑша путса 
ҫӳрет... Яланах ҫапла пулман —ха вӑл. 
Арӑмӗ, Таиҫ сывӑ чухне килӗштерсе те 
шӑкӑл — шӑкӑл пурӑнатчӗҫ. Вӑл вилнӗренпе 
вара — ҫунатти хуҫӑлчӗ тейӗн —тӑруках 
кичемленчӗ, тӑруках чӗмсӗрленчӗ. Пурнӑҫ 
хавасӗ пӗтрӗ Ҫитӑрӑн.

Мучи качакисене хӑваласа иртсе 
кайсан, пӑлан пек ӗнине ҫавӑтса, хапхаран 
Ленук тухрӗ: чечеклӗ улӑх евӗр кӗпе 
тӑхӑннӑскер, уринче — шурӑ пушмак.

Пурте тӑруках ун енне ҫаврӑнса 
пӑхрӗҫ. Чипер те черченкӗ, ҫутӑ хӗр 
сӑнарӗ ирхи куна темле асамлӑ сӑн кӗртсе 
ячӗ... Тӑруках урам та хитререх курӑнса 
кайрӗ, хӗвел те ӑшӑрах пӑхнӑн туйӑнчӗ, 
выльӑх — чӗрлӗх ӗрлешни те ҫепӗҫ кӗвӗ 
пек илтӗнме пуҫларӗ. Тӗнче хитререххӗн, 
пурнӑҫ савӑкраххӑн туйӑнма пуҫларӗ.

— Ы рӑ кун п у л тӑ р ...— им енсе 
шӑппӑн сывлӑх сунчӗ хӗр пурне те.

— С ана та, хӗрӗм , ырӑ кун 
сунатпӑр. Кӗтӳ хӑвалама тухас терӗн — 
и м ? —кӑмӑллӑн кулкаларӗ туйи ҫине 
тӗревленнӗ Шашук аппа.

— Тухас терӗм ҫав... Вӑхӑт ҫитнӗ
терӗҫ...

— И —и, ҫитмесӗр, ҫитнӗ. Пӗве кӗнӗ,
ав.

— Эх, епле чипер хӗр!
— Чиперри те чипер, ӗҫчен тата, 

— пӑш ӑл пӑтти  п ӗ ҫ е р м е  п у ҫл ар ӗҫ  
хӗрарӑмсем, — Эх, кин тӑвасчӗ!

— Ир —ха, ҫ а м р ӑ к !  Эс пит 
хыпӑнсах ан ӳк —ха!

— Пушмакне пӑхӑр—ха! Пушмакне...
— Ҫавӑнпа тем тӑруках ӳссе кайнӑ 

пек пулчӗ —ҫке !
— Ма ун пекех капӑр тӑхӑннӑ —

ши?
— Такам ӑс панӑ пуль ӗнтӗ. Ӗлӗк 

хамӑр та ҫын ҫине ҫапла лӑпӑс —лапӑс 
тухман. Иркӳлӗм пушшех те. Халь... — 
аллине лаш сулчӗ пӗри.

— Ӗлӗкрех аннесем, асаннесем пуҫа 
сурпан сырмасӑр ҫын умне мар, хуняшшӗ 
умне те тухман, теҫҫӗ. Темшӗн хам та 
паян ирех ҫакна аса илсе шухӑшласа 
ҫӳреп—ха. Ҫулла, шӑрӑх чухне те тӑла 
сыратчӗ асанне. Ҫуса шуратма супӑнӗ те 
пулман вӗт — ха. Сӗлтӗпе ухнӑ, пӗрех ялан 
пгур тумпа ҫӳренӗ. Чӑваш шурӑ тӑхӑнма 
юратнӑ. Халь вара ҫын ҫине лӑппи—лаппи 
тухатпӑр.

Эс, Шашук аппа, яланах чыслӑ ҫӳрен—ха. 
Ялта пӗрре. Эпир вӑт — ҫӗтӗк кухайккӑ 
та тӗссӗр — пуҫсӑр саппун —кӗпе.

— Ку хӗр сан уттуна пусаканни 
пулать ӗнтӗ. Епле маттур!

— Чим—ха, Хветура каллех ӗнине 
хӑваласа тухман —ҫке паян! Чӳречинчен 
ш аккӑр—ха! Кӗтӳ тапранчӗ!

— Хветура, кӗтӳ каять! Ӗнӳне 
хӑвала! — тан—тан! шаккарӗҫ чӳречерен.

— Ай, паччушки, ҫывӑрса юлнӑ! — 
ҫӳҫлемес пуҫне чӳречерен кӑларса пӑхрӗ 
лешӗ.

— Эс ялан ҫывӑрса юлан! Ыйхӑ
чӑпти!

— Эп айӑплӑ —и вара уншӑн? 
Ыйхӑ ҫапла та ман...

— Эс ҫ ы в ӑ р с а  ю л н ӑш ӑн  кам 
айӑплӑ—ха? Ҫап —ҫамрӑк хӗрсем тӑрса 
тухнӑ, ав. Эс пур... Тух хӑвӑртрах, ан 
пакӑлтатса тӑр! Кӗтӳ каять, ав!

Ӳппӗн —тӗппӗн сирпӗнсе тухрӗ 
Хветура урама. Енине суман, карӑннӑ 
ҫиллинчен ҫӗре сӗт тумласа пырать. Хӑй 
вара... ҫатга—ҫарамас ӳт ҫинчен аркӑллӑ 
саппун ҫакнӑ та... вӗҫтерсе пырать! Хӑрах

аллинче — тем вӑрӑмӗш патак, тепринпе 
саппун аркине вӗҫе — вӗҫӗн тытса хупланам 
пеккитунӑ...

— Хас! Хас! Хас теп!
Тӑракан — пӗри  ӑнтан кайнипе 

хытса кайрӗ. Хветураран халиччен те 
сахал мар тӗлӗннӗ —ха. П урӑна —киле 
хӑшпӗр хӑтланкаларӗщӗсене хӑнӑхса та 
пычӗҫ кӳрш ӗсем: пит ҫӳм асӑр ҫӳрет, 
ҫӳретӗрин; виҫ—тӑват хут саппун ҫакса 
тухать, тухин. Хӑйсем те тепӗр чух 
ҫапларах ҫаккаласа яраҫҫӗ. Меллӗрех 
пек—и: пӗри—хуран патне пыма, тепри — 
алӑ шӑлкалама; пахчаран сухан татса кӗме.

Ҫуртӗнче тӗрӗс  — тӗкел  витре 
пӗрре кӑна Хветуран. Унпа пусӑран шыв 
ӑсать, унпах урай ҫӑвать, ҫав витренех 
чӳхекелет те сӗт сума каять. Кӳршӗсем 
хӑнӑхнӑ ӗнтӗ Хветура вӗсем патне витре 
кивҫен илме чупнине. Пурпӗрех парса яма 
тӑрӑш м аҫҫӗ. Т ы тать те  ҫиччас сы сна 
валашки вырӑнне усӑ курать.

П аян  та в и т р и  п уш ӑ м арччӗ 
Хветуран. Чӑхсем валли ҫӑнӑхпа улма 
пӑтратса лартнӑччӗ. Васканӑ чухне ӗне 
сума пушатса тӑрас мар терӗ. «Кайран, 
кӗтӗве кайсан, суса килӗп — ха» — терӗ.

Хветура саппунаркипе купарчине хупласа 
пынине пӑхса тӑрсаюлнӑ ҫынсем шавласа 
кайрӗҫ.

— Тьхху! Кай, намӑссӑр! Сӑмах 
ҫитмест! — лачлаттарса сурчӗ п ӗри .— 
Хӗрарӑм ятне ярса ҫӳрет!

—Ӑна кура ҫамрӑксем вӗренсе 
пыраҫҫӗ, ак. Мода тейӗҫ!

— М ӗн тум а ш а к к ар ӑн  ун 
чӳречине, пӗреххут!

— Кам пӗлнӗ вӑл саппун вӗҫҫӗн 
урама сирпӗнсе тухасса!

Ӗнине сиккипе хӑвалакан Хветуран 
умҫаккинчен пӗр енне пӗр кӑкӑрӗ, тепӗр 
ен н е  тепӗр кӑкӑрӗ тухса кайнӑ та  
'сулланса п ы р аҫҫӗ . Ӑ на —к ӑн а  
йӳпсӗнмерӗ—ха вӑл, ҫавах ӗнине сиккипе 
хӑваларӗ. Мӑнтарӑн выльӑхӑн тулли ҫилли 
те чупнӑ майӑн енчен—енне сулланса 
сӗт сирпӗтрӗ .

И к—виҫ хӗрарӑм каҫса кайса кулчӗҫ. 
Ҫитӑр мучи тӳсеймерӗ:

— Камран кулатӑр? Хӑвӑртан —и? 
Елӗк пулсан, ял пухса чӗн пушӑпа хӗненӗ 
ун пеккисене. Иртӗнме паман. Халь — 
ирӗк, чаракан ҫук тетӗр —и?..

Ҫитӑр мучи ҫаврӑнса утсан, тӑруках 
пурте шӑпланчӗҫ, вӑртгӑн пӑшӑлтаткаласа, 
килӗсене саланма пуҫларӗҫ.

—Э —х а —хай... П архатар пӗтет, 
иккен... Тата мӗн курасси юлчӗ —ши? — 
текелесе, Шашук аппа тахуллен килнелле 
утрӗ.

Ленук ҫеҫ хьггса тӑрса юлчӗ. Никама 
сӑмах чӗнме те, хускалма та хӑрарӗ вӑл. 
Такам ятран чӗнсен, ҫаврӑнса пӗр утӑм 
турӗ те тӳрех ӗне лаплаттарса хӑварнӑ 
ӑшӑ икерчӗ ҫине пусрӗ...

ПЫРА ЛАРНӐ ҪӐКӐР
/ к а л а в /

Х ӗвел  ӑ ш ш и  ҫ ӗ р  п и тн е  
ӑш ӑтмалӑхах ҫук паян . Сӑнӗпе ҫеҫ 
савӑнтарать сарӑ кун. Янкӑр сивӗ. Сӑрт 
тӳпеминче симӗс курӑк пуҫне кӑларнӑ. 
Ем —ешӗл, пурҫӑн п ек  ачаш ҫулҫӑсене 
сӑхмашкӑн Варук ҫам рӑк хур чӗпписене 
хӑваласа тухрӗ. Ҫерем ҫине ҫитсен хураҫи 
ик ҫунаттине сарсах ташлама пуҫларӗ. 
Ӑ ратти хунанӑш ӑн, тулӑх  апат ҫине 
тухнӑш ӑн савӑнчӗ —тӗр . К акӑлтата —

какӑлтата ами те хирӗҫ ташша тухрӗ. 
Й ӗри—тавра ҫаврӑна-ҫаврӑна ташлать 
вӗт... Тамаша! Ҫынтейӗн... Варук зӗсене 
аптраса пӑхса тӑчӗ. Кун пеккине 
курманччӗ—ха вӑл. Хураҫи ташла—ташла 
мансах кайрӗ, — ним уямасӑр тапӑртатса 
чӗпписене таптама пуҫларӗ. Акӑ, пӗр 
чӗппин мӑйӗ ҫинех лаплаттарса пусрӗ.

—Шимп! — турӗ те мӗскӗн, палтах 
месерле ҫаврӑнса ӳкрӗ.

— Эй, мур и лесш ӗ хурӗ , ху 
чӗппӳсене ма таптатӑн?! — кӑшкӑрса ячӗ 
Варзтс.

— Ҫитет ташласа! Кшша!
Хулӑпа хӑмсарни кӑмӑлне каймарӗ 

'курӑнать йӑх пуҫне, тапӑҫма хӑтланчӗ: 
сӑхасшӑн пулчӗ хӗрачана, ҫунаттисемпе 
хӑлаҫланчӗ.

Ҫьш ҫынах. Варук, пӗчӗк ача пулсан 
та, вӑрӑмхулӑпа патакласа ҫӗнтерчӗ хур 
аҫине.

— Кӑшш, кӑшш кунтан. Ӑнманӑ 
хураҫи! Чуххӑм! Кӑшш!

Лешӗн ташлас кӑмӑлӗ иртсе кгинман 
иккен  —ха. Ч ӗпписенчен  ай кки н ерех  
х ӑвал аса  ян ӑскер , татах  ик ури н е

38



ы лм аш тара —ы л м а ш та р а  к у ск ал ар ӗ , 
кикаклатса, амине йыхӑрчӗ. Варук ун 
мыскаринчен йӑлӑхса ҫитрӗ ӗнтӗ, тепӗр 
май ҫаврӑнса ларчӗ, аманнӑ чӗппе хӗвне 
чиксе ӑшӑтрӗ, йӗкӗр ывӑҫӗ ҫине хурса 
сӑмсинчен ӑшӑ сывлӑш кӑларса вӗрчӗ, 
ӑна симӗс курӑк татса пачӗ. Ҫук, хур 
чӗппи пӗрех мӑйне ҫӗклеймерӗ. Куҫ 
хупанкийӗсем хупӑнсах, хупӑксах пычӗҫ. 
Хӗрача питӗ шеллерӗ мамӑк пек ҫемҫе 
тӗклӗ чӗппе. Епле ачаш, епле хӳтлӗхсӗр 
вӑл! Варук ӑна пичӗ ҫумне тытса юратрӗ. 
Ҫук, хур чӗппи пӗрех утнаккӑланаймарӗ. 
«Шимп» — теет ҫеҫ аран —аран. Хӗрачан 
йӗрес килсе кайрӗ ӑна шелленипе, хураҫи 
енне тарӑхса ҫаврӑнса пӑхрӗ. Лешӗ 
ытлаван курӑк сӑхма пуҫланӑччӗ. Варук 
хӑй ен н е  п ӑхн и н е  курчӗ  те татах  
тапӑртатма пуҫларӗ.

— Эй, санпа!..
Кӗсйинче пӗҫернӗ икӗ ҫӑмарта 

пурччӗ. Пӗрне кӑларса шуратрӗ, чӑмласа 
хур чӗппи ҫӑварне хыптарчӗ. Те апачӗ 
тӑкӑскӑ пулчӗ, те мӑйне хытах амантнӑ — 
хур чӗппи ҫӑтса яраймарӗ. Ывӑҫри виҫ — 
тӑват тумлам шыва ӗҫме тертленчӗ —

тертленчӗ, ниепле те м ӑйне ҫӳлелле 
ҫӗклесе антарса яраймарӗ. Юлашкинчен 
халтан кайрӗ, ахӑр. Вӑрӑм мӑйне ҫерем 
ҫинех тӑсса хучӗ. Варука вӑл вилме 
хатӗрленнӗ пекех туйӑнчӗ.

Ытти чӗпсем ним шухӑшсӑр курӑк 
сӑхаҫҫӗ, унтан чупса кайса шыв ӗҫеҫҫӗ. 
Варук вӗсене икӗ ҫӑмартине те тӗпретсе 
пачӗ. Лешсем кӑпӑртаттарсах ҫисе ячӗҫ. 
Акӑ, пӗр мӑранрах чӗппи шыв ӗҫнӗ 
майӑн ытларах каҫӑрӑлчӗ — и, кучӗ ҫинех 
кайса ларчӗ. Тӑричченех курӑк сӑхма 
пикенчӗте ушкӑнран айккинелле сулӑнчӗ.

— Кӑш! Умра сахал—им сан валли? 
Айккинче хурчка чӗрнине лекесш ӗн—и? 
'Пӗсехӳ те тулнӑ вӗт—ха, ӑҫта танкӑшан?

Варукӑн хӑйӗн те хырӑмӗ ҫатӑр! 
выҫса кайрӗ. «Ҫӑмартине чӗпсем ҫиччӗрюх, 
мана валли атте ҫӑкӑрпа канихвет илсе 
килсе парать»,— чӗпписене ты та—тытса 
юратрӗ Варук. Амине килӗшмерӗ пулас 
ҫакӑ, хӑмсарма пикенчӗ.

«Хӗрӗм, килте ҫӑкӑр пӗтнӗ. Ҫӑнӑх 
та ҫук. Аҫу Патӑрьельне каять паян. Килнӗ 
чух кӑнтӑр тӗлӗнче ҫӑкӑр парса хӑварӗ. 
Эсӗ хурсемпе ҫул хӗрринчи сӑртламара 
ҫӳре—ха»,— тенӗччӗ ӑна ирхине амӑшӗ.

— Миҫе ҫитрӗ —ши?
— Шимп?..
— Атге килет — ши?
— Шимп —шимп?..

Х ӗвел  пуҫ т ӑ р р и н е  х ӑп ар са  
ҫитеймен ҫав —ха.

Ш имплетекен чӗпсем вӗҫӗмсӗр 
курӑк сӑхаҫҫҫӗ те хыпаҫҫӗ, чӑмламасӑрах 
ҫӑтаҫҫӗ. Ассийӗ ҫеҫ ура ҫине тӑраймасӑр 
т а п к а л а н с а  в ы р тать , ху  —у р л ӑх л ӑн  
пшмплетсе сас парать. Хураҫи ӗнтӗ чӗпсем 
хушшинчех ҫӳрет, ташлама пӑрахнӑ. Акӑ 
вӑл аманнӑ хур чӗппи патне чупса пычӗ 
те X—X—хлатса сӑхсаилчӗ. Лешӗ мӗскӗнӗ 
хускалмиех пулчӗ.

—А —ах! Усал хураҫи! Ӑмма тивен 
чӗппӳне?!

Хуллипе хураҫине таҫта ҫитиех 
хӳтерсе ячӗ Варук, унтан чӗпсене сӑсӑл 
п ӑтр атса  пачӗ. У ш кӑнпа тӑпӑлтарм а 
пуҫларӗҫ, хӑшӗ —пӗри чыхӑнсах кайрӗ. 
Ш ыв ӗҫкелесе пӗчӗк сӑмсисене сулла— 
сулла тасатрӗҫ. Амӑшӗ вӗсене хӑйӗн 
ҫунатти айне пухрӗ. Тӑраннӑ кӑмӑлпа 
а ч а ш ш ӑ н  ш и м п л етсе  т ӗ р ш ӗ н ч ӗ ҫ  
пӗчӗкскерсем. Вӗсене кура, Варукӑн та

тӗлӗрес килчӗ. Анчах выҫ хырӑм канӑҫ 
памарӗ. Ун пирки манас тесе тем те 
шухӑшласа пӑхрӗ хӗрача. Курӑк хушшинче 
чупса иртекен кӑтка курчӗ: «Ку та апат 
шыраса чупать ӗнтӗ. Хырӑмӗ выҫнӑпуль»...

Ӳпне выртса, тӳпенелле тинкерме 
пуҫларӗ. Ш урӑ к ӑ п ӑ ш к а  пӗлӗтсем  
катрам — катрам чупаҫҫӗ: пӗри — сурӑх 
пӳтекки, тепри — лаша пек, йытӑ евӗрли 
те пур.

«Хӑ, пӗлӗтсем чӗрӗ япаласемех — 
ши? Ҫиес килет —ши вӗсен?..»

—Ай—ай... Атте хӑҫан килет—ши?
Варук Патӑрьел ҫулӗпе килекен 

машинӑсене тӗмсӗлсе кӗтме пуҫларӗ:
— Кунпакилетех пуль—хаатте!
М аш ина ҫы в х ар са  пы нӑҫем ӗн  

Варукӑн хырӑмӗ ҫатӑр  вы ҫса кайрӗ. 
Ҫӑварнешыв килчӗ.

«Акӑ, атте ҫак машинӑран анать 
те мана ҫӑкӑр е кулачӑ парса хӑварать. 
Канихвет те илсе килӗ —ха, тен?...»

П ылак ӗм ӗтсем пе хавасланса 
лараканВарук умӗнчен машинапӑван пек 
нӑрласа иртсе кайрӗ. «Ман санпа ним те 
ӗҫ  ҫук» те н ӗ н е х  ту й ӑн ч ӗ . Х ӗрача 
мӗскӗннӗн пӑхса тӑрса юлчӗ ун хыҫӗнчен.

«Тен, автобуспа килет?»
Куҫ илми тӗм сӗлсе кӗтрӗ ӑна 

х ӗ р а ч а . А нчах  ч а р ӑ н а с  кӑм ӑл п а  
ҫывхармарӗ ҫав мӑнкӑмӑллӑ автобус. Ҫутӑ 
чӳречисемпе хӗвел ҫинче йӑлтӑртатса 
васкавлӑн таҫта инҫете вӗҫтерчӗ. Темле 
илемлӗ, хавас та тулӑх пурнӑҫ самантлӑха 
куҫ умӗнче курӑнса ҫухалнӑ пек туйӑнчӗ, 
— сӑхлантарса хӑварчӗ хӑй хыҫҫӑн. «Таҫта 
пурах ӗнтӗ вӑл ҫав ырӑ тӗнче. Такамсем 
пурӑнаҫҫӗ ӗнтӗ унта. Тӑраниччен ҫӑкӑр 
ҫиеҫҫӗ, тутлӑ канихвет ӗмеҫҫӗ, хитре кӗпе 
тӑхӑнаҫҫӗ... Сивӗ те мар пуль унта. 
Кунӗ —кунӗпе хирте пӗччен хур чӗппи 
пӑхса ҫӳреме те кӑларса ямаҫҫӗ пуль... 
К ам сем -ш и  вӗсем? Ӑҫта пурӑнаҫҫӗ? Тен, 
пуласлӑхра ӑна та кӗртӗҫ унта?..»

А втобус и р тс е  к а й р ӗ , куҫран  
ҫухалчӗ. Хырӑмӗ выҫнӑ хӗрача кичем те 
сивӗ хирте хурсемпе пӗччен тӑрса юлчӗ. 
Ӗмӗтри шухӑшсем ӑна таҫта инҫете — 
инҫете йыхӑрчӗҫ.

— Пи —ип! П и —п и —пик! Пи —и — 
иип! — тӑрук шарт сиктерсе хыттӑн 
кӑшкӑртрӗ ҫывхаракан грузовик.

«Хӑ, мӗн пулнӑ ку машинӑна? —

ҫул ҫинче никам та ҫук, -  урнӑ пек 
кӑшкӑртса килет»...— аптрарӗ Варук, ура 
ҫине тӑрсах тинкерме пуҫларӗ.

М ашина вара кӑш кӑртать те 
кӑшкӑртать. Тем хистерӗ, хӗрача ҫул 
хӗрринех тухса тӑчӗ. Грузовик кузовӗ 
ҫинче тӑрса пыракан ҫынсем кабинӑна 
ш аккаҫҫӗ, такам а тем ш ӗн вӑрҫаҫҫӗ. 
Варукӑн ашшӗ те пур иккен вӗсем 
хушшинче: кабина чӳречи умне ӳпӗнсе 
шофера тем калать, Варук ҫине тӗллесе 
кӑтартать.

— Чар —ха ӗнтӗ, чар! Авӑ ман 
хӗрача тӑрать! Ҫӑкӑр ҫеҫ парса хӑварап!

Шофер хӑлӑхсӑр, ним илтмен пек 
рульне пӑркаласа пырать.

— Чар теп машинуна! Самантлӑха
ҫеҫ!

Ҫук, вӑл итлемест, машинине тата 
хӑвӑртрах хӑвалама пуҫларӗ.

— Хӗрача выҫӑ ҫӳрет иртенпе! 
Ҫӑкӑр ҫеҫ парса хӑварап!

— Лартса тухки ҫитмен! Чарса ҫӳре 
тата ҫул ҫинче сирӗншӗн!

— Хыт ан хӑвала —ха, эппин! Ҫул 
хӗрринчех вӑл! Аллине тыттарса хӑварам, 
тем пек тархаслать Варук ашшӗ.

Ҫук. Тусан мӑкӑрлантарса, вӗтӗ — 
шакӑ чул ҫеҫ сирпӗнсе юлчӗ грузовик 
хыҫҫӑн.

— Вару—ук!...
— Атге!
— Варук, тыт! — ашшӗ ҫӑкӑра ҫур — 

маран хуҫрӗ те ҫул айккинчи курӑк ҫине 
ывӑтрӗ, хыҫҫӑнах пӗр ывӑҫ канихвет 
персе хӑварчӗ. Ы вӑтнӑ ҫӑкӑр Варука 
кӑкӑртан пырса ҫапрӗ, антӑхтарса ячӗ...

Чулпа персенте, кун пек ыратман 
пулӗччӗ хӗрачан чӗри. Ҫав самантра вӑл 
хӑйне анчӑк ҫури пек туйса илчӗ. «Йытга 
ҫеҫ ҫапла ҫӑкӑр ывӑтса параҫҫӗ вӗт, — 
ҫиҫсе илчӗ ун пуҫӗнче шухӑш. — Ытти 
пур вы л ьӑх а  та  а п а та  ҫӑвар тан  
хыптараҫҫӗ е умне хурса параҫҫӗ». Епле 
вӑл паян хур чӗпписене алӑран апат 
ҫитерсе тӑрантарчӗ... Ҫӑкӑра ывӑтса пама 
тивнӗшӗн ашшӗ айӑплӑ маррине те лайӑх 
ӑнланчӗ хӗрача. Ҫапах та ӑна ҫилленес 
кӑмӑл чун тӗпне сиввӗн анчӗ... Хырӑмӗ 
выҫни те самантрах иртсе кайрӗ... Варук 
йӗре — йӗре канихвечӗсене ҫул хӗрринчен 
пуҫтарчӗ, кӗсйине чикрӗ. Ҫур ҫӑкӑрне вара 
аллине тытас килмерӗ. Каярахпа хырӑмӗ

чӗпӗтсе ҫатӑр выҫнине те туйса илчӗ 
вӑл, ҫапах та ҫӑкӑрне те, канихвечӗсене 
те ҫӑвара хыпаймарӗ... Яра куна ӑша 
хӗлхем ямасӑр ирттерчӗ.

Каҫ та  пулчӗ. Х ур уш кӑн н е  
хӑваласа, Варук килне таврӑнчӗ. Хӑрах 
аллинче унӑн — вилнӗ хур чӗппи, тепринче 
— ҫимен ҫӑкӑр. Хур чӗппине хӗрача 
сӑмахсӑрах амӑшне алӑран тыттарчӗ, 
ҫӑкӑрӗпе канихвечӗсене вара — сӑнчӑрти 
йыттине ... ывӑтса пачӗ.

— Хам! — турӗ ҫеҫ лешӗ, ҫӑкӑра 
сывлӑшрах хыпса чӑмлама пуҫларӗ....

. ЧИКЕ СТАРИК ӖМӖЧӖ
Кантура пырса кӗрсенех никам 

та курӑнмарӗ. Апат вӑхӑчӗ. Мӗн тӑвӑн? 
Килнӗ ҫын кашни алӑках туртса пӑхрӗ — 
пӗри те уҫӑ пулмарӗ. Кӗтесри пӗр пӗчӗк 
алӑк ҫеҫ юлнӑччӗ — ун хӑлӑпне пырса 
тытас тенӗ чухне чӗри —ик! туса уҫӑлчӗ. 
Антонина Петровна, ҫӳллӗ те стайлӑ, парка 
хӗрарӑм, пӳлӗмрен никам та тухманнипе 
аптрарӗ, хушӑкран пуҫне чиксе пӑхрӗ. 
Шалта никам та ҫук. Мӗн амакӗ? Кӗрсе 
пӑхас —ши тесе вырӑнтан хускалчӗ ҫеҫ...

—Эй — эй — эй, чимӗр — ха, чимӗр. 
Чӗрҫилам таптаса каясш ӑн —и капла? — 
илтӗнсе кайрӗ темле ҫинҫерех, ачанни 
евӗр сасӑ таҫтан аялтан.

—Ай — уй, кам ара кунта? — пӗр — 
пӗр ш ӗвӗрккене тап тарӑм  пуль тесе 
пӑшӑрханса ҫӗрелле пӗшкӗнчӗ хӗрарӑм.

— Мӗн кирлӗччӗ? — кӳреннӗ кӑмӑлне 
хытарса ыйтрӗ аялти арҫын.

А нтонина П етровн а  тӗлӗннине 
пытармарӗ — куҫӗ чарӑлса кайрӗ. Ун 
умӗнче кӑптӑрмӑш чике старик тӑра 
парать. Асат хуҫнӑран курпунлӑ. Ҫиччӗри 
ача ҫӳллӗшскер, ун ҫине ҫӳлелле пы — 
ысӑк кӑвак куҫӗпе тинкерсе пӑхать. 
Аялтан ҫӳлелле пуҫне каҫӑртса тӗсесе 
тӑма аванмарланчӗ —и, коридора тухса, 
айккинерех кайса тӑчӗ. Капла ӑна ҫынпа 
калаҫма меллӗрех пулас.

— Кам кирлӗччӗ? — тепӗр хут ыйтрӗ
вӑл.

— Д и р ек то р  ки рл ӗчч ӗ  е тӗп  
эконом ист. Х уларан  эпӗ. Ревизор . 
Паллашар: мана Антонина Петровна тесе 
чӗнеҫҫӗ.

— С авватий  И ванович М алов.

Учетчик пулса ӗҫлетӗп. Ыттисем апатра — 
ха. Директор та паян пулмасть пуль. 
Атьӑр, иртӗр ман пӳлӗме. Хӑй вӑхӑтӗнче 
эпӗ тӗп экономистра ӗҫленӗ. Кантур 
ӗҫӗсемпе кӑпггах паллапггарма пултаратӑп.

Сӑмах ҫине сӑмах. А нтонина 
П етр о вн а  ӗ ҫ сӗ р  а п т р а н ӑ  е н н е  ҫак  
кӑптӑрмӑш чике старике тӗсесе ларчӗ. 
«Шалккӑ мӗскӗне — шеллесе шухӑшларӗ 
хӑйӑссӗн. — Мӗнтаранччен кӳренӳллӗ пуль 
вӑл хӑй шӑпине. Ҫемйи пур —ши? Яш 
чухне хӗрсем хыҫҫӑн та чупса курман 
ӗнтӗ вӑл, ҫакӑн пекскер. Ӗҫкӗ —ҫикӗре те 
ташласа—юрласа савӑнаймасть, хӑнана 
та ҫӳреймест пуль. Чӑнах, арӑмӗ, ачи — 
'пӑчи пур —ши? Мӗнле пурӑнать —ха ҫак 
ҫын?»

— Эсир ӑҫта ч ар ӑн тӑр ?— ыйтрӗ 
Савватий хӑйне куҫ сиктермесӗр пӑхса 
ларакан хӗрарӑмран.

— Ч арӑнм ан —ха, хӑна ҫуртне 
каймалла пуль. Ӑҫта вырнаҫнӑ вӑл?

— Ҫӗнни хута кайман —ха, кивви 
питӗ япӑх. Хальхи самана пекех. Атьӑр 
ман пата хӑнана. Эпир арӑмпа иксӗмӗр 
ҫеҫ пурӑнатпӑр виҫӗ пӳлӗмлӗ хваттерте.

Командировкӑна килекенсем чылайӑшӗ 
ман патра каҫ выртса каяҫҫӗ.

«Вӑт сана чике — старик. Ӑҫтан пӗлчӗ 
вӑл ман шухӑша?..»

— Ю рӗ эппин, — килӗшрӗ Антонина 
Петровна хӑй сисмесӗрех.

Апат вӑхӑчӗ иртрӗ пулас. Ҫынсем 
ӗҫ вы рӑн н е  п уҫтарӑн чӗҫ . А нтонина 
Петровна ревизи ӗҫне пуҫларӗ. Пӗр сӗтел 
хушшине хуҫалла кӗрсе ларчӗ те ун 
тавра бухгалтерсем тӗрлӗ отчет — накладной 
хучӗсем йӑтса чупкаларӗҫ кӑна. Савватий 
ҫеҫ хӑй пӳлӗмӗнче шӑпӑрт ларчӗ.

Ӗҫ кунӗ вӗҫленсен ҫынсем килӗсене 
саланчӗҫ. Антонина Петровна та хут 
тӗркисенчен хӑпса коридора тухрӗ. «Ӑҫта 
ҫав  С авватий , х ӑ н а н а  илсе каятӑп 
тенӗччӗ —ҫке».

Алӑк каллех чӗриклетсе уҫӑлчӗ. 
Савватий кӑштӑртатса тухрӗ. «Чӑнах та 
питӗ сисӗмлӗ иккен. Асси ҫынсем хӑйсем 
ҫапла —ши?» — вӗлтлетсе иртрӗ Антонина 
Петровна пуҫӗнче пгухӑш.

— Атьӑр, кайрӑмӑр —и вара?
— Кайрӑмӑр.
Чӑнах та, виҫӗ пӳлӗмлӗ хваттер ҫак

этемӗн. Тирпейлӗ, самай пуян пурӑнаҫҫӗ. 
Хӗрарӑм алли пурри сисӗнет. Авӑ, алӑк 
ҫумӗнчи пӑтара ахӑртнех, арӑмӗн пальтӑвӗ 
ҫакӑнса тӑрать. Анчах та килӗнче никам 
та ҫук.

-  Иртӗр, хывӑнӑр, ак кунта, малти 
пӳлӗме диван ҫине иртсе ларӑр. Выртса 
канма та пултаратӑр.— Чупкаласа ҫеҫ 
ҫӳрерӗ кил хуҫи; хаҫат — журналсем пырса 
пачӗ, телевизор ячӗ. Хӑй вара кухньӑна 
кӗрсе ҫухалчӗ. Антонина Петровна ҫул 
ҫинчен килнӗскер, питӗ ывӑнса ҫитнӗччӗ. 
Ҫиесси те килетчӗ. Ирӗксӗртен ҫеҫ хаҫат— 
журналсем пӑхса ларчӗ. Унтан, хӑй те 
сисмесӗр, диван ҫинче ларнӑ майӑнах, 
пуҫне тайса тӗлӗрсе кайрӗ.

Кӑшт сӗмленсенех тӗлӗк тӗлленме 
те ӗлкӗрнӗ... Пӗр пӗчӗк йытӑ ҫурийӗри  — 
тавра ачашланса явӑнать пек, ури ҫумне 
сӗ р тӗ н е т  пек. А н тон и н а  П етр о вн а  
пӗшкӗнсе тытастенӗ чух пушшех выляса 
сиккелеме пуҫларӗ, ун аллиҫумне сӗртӗнсе 
ачашланасшӑн пулчӗ... Ку ытла та чӑн 
пек туйӑннӑран шартах сиксе вӑранчӗ 
хӗрарӑм.

Савватий ун аллине ачаш ласа 
ларать, иккен. Картах туртӑнчӗ хӗрарӑм.

— Эсир?..—ним калама аптрарӗ вӑл 
тарӑхнипе.

— Эп ним те мар, ахаль ҫеҫ.
Каласа пӗтермен сӑмах иккӗшин

хушшинче ҫывӑхлану ҫиппи карчӗ.
— Арӑмӑр ӑҫта сирӗн, Савватий?
— Кӳрше кайнӑ пуль. Часах килет. 

Эсир канӑр, акӑ минтер сире валли. 
Ҫывӑрса илӗр кӑштах.

Ҫывӑрма—и унта? Туххӑмрах ыйхӑ 
вӗҫсе кайрӗ хӗрарӑмӑн. «Ах, тур, арҫын 
темерӗн» — тарӑхса шухӑшларӗ вӑл.— Ҫак 
та пулин арӑмӗ пур ҫӗрте ютти ҫине 
пӑхасшӑн. Хӑй ҫын чухлӗ ҫын пулсан, 
татахчӗ —ха...»

— Килнӗренпе пӗр ҫӗрте ларса 
йӑлӑхса ҫитрӗр пуль. Чӳречерен пырса 
пӑхкалӑр, ытти пӳлӗмсене кайса пӑхӑр. 
Унта ав, ҫывӑрмалли пӳлӗм.

«Мӗн курман эпӗ чӳречерен?»
«Ҫы вӑрмалли те р ӗ  — ха, — каллех 

тарӑхрӗ Анна Петровна,— кухня тӗлне те 
кӑтартмасть. Хырӑм паҫӑрах хыр тӑрне 
кайнӑ.»

Хӑй ҫапах та шавламарӗ. Калаҫас 
килмен енне хаҫат пӑхкалама пуҫларӗ.

Савватий диван пуҫне Антонина 
Петровнӑпа юнашар пырсаларчӗ. Капла 
вӑл шӑпах хӗрарӑмӑн янахӗ таран.

— Эсир ҫемьеллӗ —и? Ача —пӑча 
пур —и с и р ӗ н ? - ы й т р ӗ  вӑл  ш ӑппӑн . 
Темшӗн ӗнтӗ шӑппӑн тата.

— Пур пулсан вара?
— Нимех те. Ыйтса пӗлес терӗм ҫеҫ. 

Эсир ҫав тери чаплӑ хӗрарӑм. Сирӗн 
ҫинчен питӗ пӗлес килет. — Савватий 
А нтонина П етровнӑн  кӑпӑш ка ҫӳҫне 
аллипе перӗнсе илчӗ. — Сире упӑшкӑр 
питӗ ю ратать-и?

— Вара?
— Нимех те мар. Эпӗ сире пӗрре 

курсах юратса пӑрахрӑм.
Савватий патвар та стайлӑ хӗрарӑма 

инҫетри горизонта пӑхнӑ пек вӑрӑммӑн, 
куҫне хӗсерех чылайччен тӗсесе — тӗмсӗлсе 
пӑхса ларчӗ.

Антонина Петровнӑн кулас киле 
пуҫларӗ.

— Кунта манпа юнашар ан ларӑр. 
А йккинерех кайса ларӑр —ха. Унтан 
лайӑхрах курӑнатӑр эсир. Тинкеререх 
сӑнаса пӑхам. Тен, эпӗ те сире юратса 
пӑрахӑп...

Чике старик диванӑнтепӗр айккине 
кайса ларчӗ. Шӑп. Нихӑшӗ те пӗр сӑмах 
чӗнмеҫҫӗ. Савватий, аллине пуҫӗ тӑрринче 
хӗреслетсе тытса диван хыҫне тӗревленчӗ. 
Урисем, кӗске пулнипе, урайнелле те 
усӑнаймаҫҫӗ.

Антонина П етровна кулараххӑн 
пӑхса ларчӗ. «Тепӗр пӗчӗк хӗрарӑм ҫумне 
ҫыпҫӑнсан та татахчӗ —ха. Мана, капан 
евӗр хӗрарӑм а, куҫлама епле хевти 
ҫитрӗ —ши? Эй, Турӑ, ҫамрӑк та мар 
вӗт —ха хӑй. Кай —кай, пӗр путиш».— 
Ҫапла шухӑшсемпе хӑй ӑссӗн айланса 
ларса вӑл чӗнмерӗ. Савватий те сас 
памарӗ. Акӑ, куҫне хупса, тутлӑн кулса 
илчӗ вӑл. У нтан ӗмӗтлӗн маччаналла 
тинкерчӗ; пысӑк куҫне чалӑшшӑн ҫавӑра — 
ҫавӑра, ҫӳлелле куҫ ывӑтрӗ.

Ҫапла ларсан—ларсан, чике старик 
пӗчӗк ача пек диванран аллипе тыткаласа 
урайне анчӗ те Антонина Петровна умне 
пырса тӑчӗ. Унтан сасартӑк чӗркуҫленсе 
ларчӗ, ун урисене ыталаса илчӗ, пуҫӗпе 
сӗртӗнсе ачаш ланма пуҫларӗ. Капла 
пуласса кӗтменскер, Антонина Петровна 
ӑна чышса ярасшӑн пулчӗ, анчах Савватий

ун урисене хытӑ ыталарӗ, йӗри —тавра 
чуптума пуҫларӗ. Хӗрарӑм хӑйӗн урисене 
тӑлласа лартнӑ пектуйрӗ. Вӗриленсе кайнӑ 
Савватий ун урисене чуптурӗ те чушурӗ... 
Хӑй сиксе чӗтрет, пӑшӑлтатса тем —тем 
калать: «Ю рататӑп, юрататӑп... Эсир
манран кулатӑр та пулӗ. Анчах пӗчӗк 
ҫыннӑн чӗри пысӑк теҫҫӗ. Тархасшӑн, 
тархасшӑн, ан хирӗҫлӗр. Эсир — ман 
чунри пӗртен —пӗр канӑҫми ӗмӗтӗм. Ҫӗр 
ҫинче никам та манран ытла Сирӗн пек 
хӗрарӑма юратас тесе ӗмӗтленмен пуль...»

А н тон и н а  П е т р о в н а  х ӑ р а м а  
шутламарӗ —ха унран: пӗрре лайӑхрах 
тапсан, сирпӗнсе каять! Анчах хӑй ҫумӗнчен 
сиресшӗн темӗн чухлӗ тӗрткелешсессӗн те, 
чике —старик сӗлӗх пекех ҫыпӑҫса ларчӗ. 
Х ӑй  ҫап лах  ч у п тӑвать , тем  —тем  
пӑшӑлтатать: «Эпӗ айӑплӑ мар. Эсир вут 
хыптартӑр мана. Сирӗнте — пӗтӗм тӗнче 
пуянлӑхӗ! Эсир — ҫутҫанталӑк парни, тур 
пани!...»

— Ҫитет аташса! Хӑп ман ҫумран!
— Ан хи рӗҫлӗр , ан  хи рӗҫлӗр , 

тархасш ӑн, А нтонина П етровна. Эпӗ 
такамран та ытларах юратма пӗлетӗп.

— Кирлӗ мар мана сан юратӑву, 
телейсӗрскер! Хӑп теҫҫӗ!

— Ҫук, ҫук! Пултараймастӑп сирӗнтен 
хӑпма...

— Мӑшкӑлласа тӑрать —ха тата!
— Эп ахаль тумастӑп. Укҫа нумай

ман...
С авватий А нтонина П етровнӑна 

чӗркуҫҫирен ҫӳлерехрен чуптума пуҫларӗ, 
пушшех вӗриленсе ачашланчӗ. Чӗтрекен 
аллисем пе хӗрарӑм ӑн  кӗпине уҫма 
п и к е н ч ӗ ... Й ы тӑ ҫури  пек пуҫӗпе 
ачашланчӗ. Антонина Петровна вӑй пӗтсе 
килнине туйрӗ... Тарӑхрӗ те, йӗрӗнчӗ те 
вӑл. «Пӑх —ха эс ӑна, чике старик 
темерӗн... ниепле те сирсе ывӑтма ҫук». 
Хӗрарӑм Савватие икӗ аллипе пуҫӗнчен 
хытӑ ярса тытрӗ те ҫӗклесе илчӗ. «Таҫта 
ҫити персе ывӑтам ак!» Анчах Савватий 
тӑрук ӑна мӑйран ыталса илчӗ, тутаран 
чуптума пуҫларӗ.

«К ай , йы т ҫури  м ар ку, 
ҫӳлевӗҫ»,—вӗҫсе иртрӗ шухӑш пуҫра. 
Савватий хӗрарӑм кӗпин ум тӳммисене 
вӗҫерме пикенчӗ...

Антонина Петровнӑн чӗркуҫҫийӗ ҫине

кӗрсе ларнӑ старик ӑна сывлӑш ҫавӑрса 
илме памасӑр чуптурӗ. Унӑн аллисем кӑкӑр 
ҫыххи ӑшне кӗрсе кайсан, хӗрарӑм чунӗнче 
тем пӗҫерсе кайрӗ. «Ҫук, пуҫа ҫухатиччен 
ку шуйттанран хӑпас пулать!» — вашт 
сиксе тӑчӗ вӑл, пӗтӗм вӑйне пухса, хӗрӳ 
старике хӑй ҫумӗнчен сирчӗ. Унтан ун 
пуҫӗнче вӗлт ҫеҫ вӗри шухӑш выляса 
илчӗ. Савватие хул хушшине хӗстерчӗ те 
вӑл, тапкалашаканскерне ванна пӳлӗмне 
йӑтсакайрӗ, сивӗ шыв кранне пӑрсауҫрӗ...

— Ак ҫакӑнта сивӗн — ха кӑштах. Эп 
вара уттарам.

Васкавлӑн сумккине, плащне йӑтрӗ 
те, каҫ сӗмӗ ҫапнӑ урама чупса тухрӗ. 
Ҫумӑр ҫума пуҫланӑ иккен . А нтонина 
П етровна ӑна пӑхмасӑрах хӑна ҫуртне 
танккарӗ.

Савватий вара ванна пӳлӗмӗнче 
к р а н р а н  ш ӑ п ӑ р та та к а н  сивӗ ш ы в 
чаш лавӗнче п ӗ р —пӗччен  м акӑрчӗ те 
макӑрчӗ...

ҪӐКӐР ӐШШИЛЛӖ 
ХӖРАРӐМ

/ о ч е р к /
Кӑмакара ҫатӑртатса вут ҫунать: 

алхасмасӑр, пуленкесене ҫулла—ҫулла. Ҫӗр 
ҫинче чӗртнӗ чи сӑваплӑ вут вӑл. Ӑна 
питӗ ырӑ тӗллевпе ялкӑштаракан ҫын — 
ҫӑкӑр  п ӗҫер м е  ӗ м ӗтл ен ек ен  чӑваш  
хӗрарӑмӗ

Елена Игнатьевна Бадаева. Эпир 
пӗлетпӗр: пулаҫҫӗ —ха урӑхла вутсем те 
тӗнчере: этеме тӗп тума хускатакан
тискер вут —ҫулӑмсем, асӑрханусӑр шар 
кӑтартаканнисем...

Ҫ ӑк ӑр  п ӗ ҫ е р м е  хы п ал ан акан  
хӗрарӑм ҫав хӗм сапакан вутпа ӑшӑнса 
хӑй те ҫӑкӑрпа пӗрлех тутлӑ шӑршӑ 
кӗрекен пулать.

Ҫапла, ку вӑл — Елена Бадаева 
пурнӑҫӗн сӑваплӑ илемлӗх енӗ...

Анчах та пурнӑҫӑн тепӗр енӗ пур.
— Ҫӑкӑр пӗҫересси вӑл — йывӑр 

ӗҫ. Ҫӑрмалла, ҫӑрмалла, ҫӑрмалла чустана 
ҫурӑм тӑрӑх тар юхичченех. Вара тин вӑл 
кӑпӑшка та тутлӑ пулать, тӗпренмест. Ача

чухневара крахмал ҫӑкӑрӗ те ҫисе курнӑ. 
Фронтран аманса таврӑннӑ аттене йышлӑ 
ҫем ьен е  тӑран тарм а ҫӑмӑл пулман. 
Кӗркунне пухса ҫитереймен ҫӗрулмисем 
ҫуркуннеуйри пылчӑк ҫине шӑнса тухса

выртатчӗҫ. Виҫ хӗрачана пӗр резина 
атӑччӗ пирӗн кш\те. Эпир ӑна черетпе 
тӑхӑнса хире тухаттӑмӑр та уйри пылчӑка 
ҫӑрса, ҫав ҫӗрулмисене пухаттӑмӑр. Кайран 
типӗтсе аллаттӑмӑр, крахмал икерчи 
пӗҫерсе ҫиеттӗмӗр.... Э х—х а —хай! Халь 
кам шутлама пултартӑр эпӗ ача чухне ҫавӑн 
пек пурӑннӑ тесе... Кулач пит ҫиес килетчӗ. 
Ҫав кӑмӑлах ҫӑкӑр заводне илсе килчӗте 
пуль мана...

Елена Игнатьевна Бадаева 1946—мӗш 
ҫу л х и  ҫу у й ӑх ӗн  9 - м ӗ ш ӗ н ч е  Т ӑвай 
районӗнчи Ҫӗнӗ Ишпуҫ ялӗнче йышлӑ 
ҫемьере ҫуралнӑ, саккӑрмӗш ача шутланнӑ. 
Вӗсен пурӗ вунӑ ача пулнӑ, анчах та япӑх 
п урн ӑҫа  пула иккӗш ӗ чирлесе вилнӗ. 
Пӗчӗккӗллех йывӑр ӗҫре пиҫӗхсе ӳснӗ. 
Ҫуллахи вӑхӑтра колхоз йӗтемӗ ҫинче 
молотилкӑпа ты рӑ ҫапнӑ, у й —хирте ҫум 
ҫумланӑ, тырӑ вырнӑ,— аслӑ пӗлӳ илме 
ӗмӗтленнӗ...

Хӑйӗн хастарлӑхӗпе ӗҫченлӗхне, 
ҫи р ӗ п  хавал  —кӑм ӑл н е  пула, мӗн 
ӗмӗтленни ун ытлашшипех пурнӑҫланнӑ. 
Паянхи кун Елена Игнатьевна Бадаева, 
тахҫан Ҫӗнӗ Ишпуҫ хирӗнче крахмал

улми пуҫтарса ҫӳренӗскер, — Республикӑри 
тата тӗнче ш айӗкче малта пыракан 
предприяти ертӳҫи, Ш упашкарти «Ҫӑкӑр» 
Уҫӑ Акционерлӑ Обществӑн генеральнӑй 
директорӗ.

П ӗтӗм  вӑй  —х ал н е  ӗ ҫ е  п а р ӑ н с а  
ӗҫлекен хӗрарӑма патшалӑх чыс — хисеппе 
тивӗҫлӗн хакланӑ. Е. И. Бадаева ЧР Апат — 
ҫимӗҫ промышленноҫӗн тата РФ Апат — 
ҫимӗҫ индустрийӗн тава тивӗҫлӗ ӗҫченӗ. Вӑл 
ЧР президенчӗ ячӗпе панӑ Хисеп Грамоти, 
ЧР Патшалӑх Канашӗн, Ялхуҫалӑхпа апат — 
ҫимӗҫ министерствин Хисеп Грамотисене 
тата «Ӗҫри хастарлӑхшӑн», «Ӗҫ ветеранӗ» 
медальсем илме тивӗҫ пулнӑ.

Хӗрарӑм телейне ҫухатман вӑл: 
ҫемье ҫавӑрса упӑшкипе пӗрле каччӑпа 
хӗр ҫитӗнтерсе ӳстернӗ. Аслӑ ывӑлӗ Ю ра 
малтан Ш упашкартипир—авӑр техникумне 
пӗтернӗ, каярахпа Ялхуҫалӑх академийӗнче 
вӗренм е пуҫланӑ. П ӗлӳ илнӗ вӑхӑтрах  
амӑшӗ ӗҫлекен заводра сакӑр ҫул хушши 
электрик пулса ӗҫленӗ. Халӗ — мастер. 
Хӗрӗ — Натали, вӑтам шкултан ылттӑн 
медальпе вӗренсе тухнӑскер, Раҫҫейри  
Х алӑхсен туслӑхӗн  ун и верси тетӗн че

вӗренет. Упӑш ки вара Ш упаш карти 
сӗтел—пукан фабрикин цех пуҫлӑхӗнче 
вӑй хурать.

Эпӗ, Елена Игнатьевнӑпа калаҫса 
л а р н ӑ  м ай ӑн , у н ӑ н  ӗҫри  п ы сӑк  
ҫитӗнӗвӗсен тупсӑмне пӗлес тӗллевпе 
тӗрлӗрен ыйтусем патӑм:

— М ӗнрен пуҫланнӑ ҫӑкӑр ҫулӗ?
— Ҫӳп — ҫап шӑлакан пулса пырса 

кӗтӗм эпӗ завода малтан. Пурӑнма кӗтес 
те пулман: ҫӑкӑр вагонӗ ҫинчех ҫӗр каҫнӑ. 
Темле ӗҫ те пурнӑҫлама тивнӗ; ял ачи 
п ул н ӑ  та , п и л ӗк  авм а ӳркен м ен , 
тӳсмеллине тӳснӗ: ҫӑнӑх алланӑ, формӑсене 
ҫу сӗрнӗ, кассир та, лаборант та пулса 
ӗҫленӗ. К аярах вара  — производство 
пуҫлӑхӗ.

— Тӗллевлӗ пулнӑ—и ӳсӗм ҫулӗ?
— Ятарласа чапа тухас тесе хыпӑн — 

ман, ӗҫленӗ те ӗҫленӗ. Чӑнах та, тӑрӑшнӑ 
ӗнтӗ, ҫавӑ ҫеҫ. Хӑй вӑхӑтӗнче Апат — 
ҫимӗҫ М инистерствин министрӗ пулнӑ 
Л. И. Вавилова, мана, ахӑртнех, асӑрханӑ 
пулӗ. Хам хирӗҫленине пӑхмасӑрах, вӑйпа 
тенӗ пекех Шупашкарти 3 —мӗш ҫӑкӑр 
заводӗнчен куҫарса, ҫак коллектива ертсе

пыма Хушу кӑларчӗ, унтан 1 — мӗш номерлӗ 
завод директорӗ пулма ҫирӗплетрӗ.

— Ҫитӗнӳсем ӑс пухмасӑр, вӗрен— 
месӗр пулмаҫҫӗ вӗт—ха?

— Ҫапла. Килӗшетӗп. Ҫавӑнпа та, 
пайтах ӑс пухнӑ. Малтан Мускаври Апат— 
ҫимӗҫ промышленноҫӗн техникумӗнче 
заочно майпа виҫӗ ҫул вӗреннӗ, унтан — 
Мускаври Пӗтӗм Союзри апат —ҫимӗҫ 
промышленноҫӗн институгӗнче — ултӑ ҫул; 
квалификаци ӳстерекен курссенче те 
сахал мар пулнӑ. Производство ӑнӑҫлӑ 
ӗҫлесе кайтӑр тесен, ху вӗренни ҫеҫ 
ҫителӗксӗр, рабочисене, производство  
пуҫлӑхӗсемпе маҫтӑрсене ч ас—часах ют 
ҫӗршывсене опыт пухма ^фатпӑр: Венгрире, 
Чехословакире пулчӗҫ вӗсем, Раҫҫейри 
выставкӑсене те час—часах тухса ҫӳреҫҫӗ.

— Хӑвӑр пата йышӑнатӑр —и?
Елена Игнатьевна кӑмӑллӑн кулса

илчӗ те ҫапла хуравларӗ:
— Конкуренци вӑхӑчӗ. Пит йыш — 

ӑнсах  каймастпӑр. Килес текен сен е 
экскури кӑтартатпӑр.

«Ҫӑкӑр» Уҫӑ Акционерлӑ Обществӑн 
бюджет умӗнче нихӑҫан та парӑм пулман,

62



рабочисене ӗҫ укҫи вӑхӑтра тӳлесе пынӑ. 
Халӑх ҫак заводра пӗҫерсе кӑларакан 
ҫӑкӑр—булка изделийӗсене яланах юратса 
туянать: уйрӑмах «дарницкий» ятлӑ ҫавра 
ҫӑкӑра килӗпггерет. Ялти кӑмакаран пиҫсе 
тухнӑ евӗр вӑл. Елена Игнатьевнӑран 
хӑйӗнчен те духи мар, ҫак тутлӑ ҫӑкӑр 
шӑрши кӗрет...

Ш уп аш карти  «Ҫ ӑкӑр»  Уҫӑ 
Акционерлӑ Общество кӑларакан ҫӑкӑр — 
булка изделийӗсен ассортименчӗ пуян — 
174 тӗрлӗ. Вӗсенчен пал-\ӑраххисен, халӑх 
уйрӑм ах ю ратса туянаканнисен  шутне 
ҫаксем  кӗр еҫҫӗ : дарн и ц ки й  подовый, 
полесский, формӑланӑ шурӑ, монастырский, 
славянский, прибреж ны й , пикантный, 
сувенирный ҫӑкӑрсем , ҫӗпресӗр тата 
о тр у б и сем л ӗ  и к е р ч ӗ с е м , н а р е зн о й , 
п од м осковн ы й , к р асн о сел ьск и й , 
урожайный, иҫӗм ҫырлиллӗ, мӑкӑньлӗ, 
осенний, чайный, молочный, сдобный тата 
ы тти  б атон сем , т ӗ р л ӗ  —тӗр л ӗ  тутлӑ 
булкӑсем, кекссемпе рулетсем, сушкӑ — 
баранкӑсем, печенисемпе рогаликсем, 
сдобӑсем нумай кӑларать завод. Халӗ, 
нумаях пулмасть вара  ламинарипе

хутӑш тарн ӑ ҫ ӑ к ӑ р  х атӗр л есе  сутма 
пуҫланӑ. Ку вӑл— типӗтнӗ тинӗс купӑсти. 
Унта пӗҫернӗ ҫӑкӑр ҫынсен организмне 
йод ҫитм еннинчен пулӑшать, зобпа 
чирлесрен хӑтарать.

Елена Игнатьевна Бадаева ертсе 
пы ракан  Ш упаш карти  «Ҫ ӑкӑр» Уҫӑ 
Акционерлӑ О бщ ество яланах халэзс 
хушшинче хисепре. Унӑн коллективӗ 
юлашки вӑхӑтра пысӑк ҫитӗнӳсем тунӑ: 
«Малашлӑх аталанӑвӗш ӗн» ятлӑ Пӗтӗм 
тӗ н ч е р и  к о о р д и н а ц и  с о в е ч ӗ с е н  
программипе килӗш ӳллӗн, Европӑри 
эк о н о м и к а  п ӗ р л е ш ӗ в ӗ н  ассо ц и а ц и  
эксперчӗсем хуппӑнса тата Пӗтӗм тӗнчери 
ӗҫлӗ инф ормаци аген тстви  1998—1999 
ҫулсенче Р аҫҫей р и  п ром ы ш ленность 
отраслӗсен тӗпчевӗ тӑрӑх, Ш упашкарти 
«Ҫӑкӑр» Уҫӑ А кц и он ерл ӑ  О бщ ество 
«Пысӑк ылттӑн клише» уйрӑм приз илме 
тивӗҫ пулнӑ, хӑй ӗн  продзпсцине унӑн 
логотипӗпе маркировка тума ирӗк илнӗ. 
Ҫав вӑхӑтрах Пӗтӗм Тӗнчери «Инвестици 
тата Прогресс» президиум форумӗ ҫак 
предприятие «Инвест —2000» проекчӗсен 
участникӗсен шутне кӗртнӗ, пысӑк ылтгӑн 
жетонпа наградӑланӑ.

Тепӗр пысӑк ҫитӗнӳ вӑл — «Ҫӑкӑр» 
Уҫӑ Акционерлӑ Обществӑн генеральнӑй 
директорӗ Елена Игнатьевна Бадаева 
«Эртсмейкер—2000» наградӑн преми 
лауреачӗ пулса тӑни. Урӑхла каласан, ҫак 
награда ячӗ «Планета сӑнне палӑртакан 
ҫын» тен и н е  п ӗ л тер ет . Ӑ на никам а 
пӑхӑнман эксп ертсен  тӗпчевӗ тӑрӑх 
«Х ӑйӗн  п р е д п р и я т и й ӗ н  п о зи ц и н е  
ҫирӗплетнӗшӗн» тата ертӳҫӗ пултарулӑхне 
кӑтартнӑшӑн» номинаципе палӑртнӑ.

2000 —мӗш ҫулхи пуш уйӑхӗнче 
Е л ен а  И гн а т ь е в н а  Б а д аев ӑн а  тӗн че 
шайӗнчи тепӗр преми «Ҫулталӑкри чи 
лайӑх директор» ятне панӑ, Германирен 
«Хрустальная НИКА» диплом парнеленӗ.

Ҫ ак  м ӗн п ур  п р ем и сен  хуҫи 
пӳлӗмре манпа чӑвашла сӑпайлӑн калаҫса 
ларчӗ. Ҫук, суятӑп, минутсерен ун патне 
ӗҫпеҫынсем хьшаланса кӗрсе тухса каяҫҫӗ, 
тӗрлӗ хутсем ҫине алӑ пустараҫҫӗ. Пӗри, 
акӑ, ахаль рабочи, хваттер туянма пысӑк 
ссуда илме ирӗк илчӗ, тепри тата, чирлӗрех 
ҫамрӑк хӗрарӑм операцие каясси пирки 
пӗлтернӗ хыҫҫӑн, пӗр вӑхӑт хушши йӗрсе 
ларчӗ. Елена И гнатьевнӑн хӑйӗн те

куҫӗсем шывланчӗҫ.
— Хӗрарӑмӑн шӑли йывӑр ҫав, вӑл 

тинҫеҫ икӗ операцире пулчӗ. Халь каллех 
каймалла тет, — манпа сӑмахларӗ вӑл 
чирлӗ ҫын пӳлӗмрен тухсан.

Кашнийӗшӗ ҫапла хӑйӗн хуйхи — 
суйхипе е савӑнӑҫӗпе паллспптарни мана 
малтан тӗлӗнтерчӗ. Тӗплӗнрех, тарӑнрах 
шухӑшларӑм та, вара ҫакна туйса илтӗм: 
кунти коллектива чӑмӑртакан, ӗҫлекенсене 
пӗр тӗвве пӗрлештерсе, ҫыхӑнтарса тӑракан 
вӑй вӑл — пысӑк чунлӑх иккен.

— Елена Игнатьевна, сирӗн заводра 
чӑвашсем ҫеҫ ӗҫлеҫҫӗ —им?

— Ҫук—ҫке. Вырӑссем те пур. 
Мӗншӗн ҫапла ыйтатӑр?

— Пуринпе те чӑвашла калаҫнине 
итлесе, тӗлӗнсе ларатӑп та —ха.

— Вырӑссемпе вырӑслах пуплетпӗр. 
Халь сан тӗлне чӑвсппсем ытларах тӗл 
пулчӗҫ пуль. Вӗсемпе мӗне кура вырӑсла 
калаҫса курнӑҫланса ларас—ха?..

«СЫВӐ—И, АЯКРИ 
ТӐВАН?»

/ ҫ у л  о ч е р к ӗ с е м /
«Чӑваш тӗнчи» текен ӑнлава тӗрлӗ 

ҫӗр е  сапаланнӑ халӑхӑм ӑрӑн  пурнӑҫне 
туллин курмасан тата унӑн чунне туймасан 
ӑн л ан ай м астӑн . А як ри  тӑв ан ӑм ӑр сем  
патӗнче эпӗ сахал мар пулса курнӑ: Самар, 
Пушкӑрт, Мари Эа, Тутар, Мускав,Чӗмпӗр, 
Саратов енсенчи чӑваш семпе курнӑҫса 
паллашрӑм юлашки виҫӗ ҫул хушшинче. 
Ҫ а к  ҫул ҫӳ р ев  й ӑ л та х  ЧР К ультура 
м и н и стер стви  ы тти  р есп у б л и кӑсен ч е  
п у р ӑ н а к а н  чӑваш  н а ц и  культура  
ц е н т р ӗ с е м п е  й ӗ р к е л е н ӗ  ҫы х ӑн у сен е  
а т а л а н т а р а с  т ӗ л л е в п е  и р тте р н ӗ  
тӗлпулусем пе сем и н ар  — канаш лусене, 
л и т е р а т у р ӑ п а  культура, искусство 
кунӗсене хутшӑннӑ майӑн пулса пынӑ.

Малтанах Самар тӑрӑхӗнчи чӑвашсем 
патне ҫитсе курнӑччӗ.

Эпӗ хамран хам тӗлӗнетӗп тепӗр 
чухне: чунӑм манӑн вӗҫӗмсӗрех инҫе ҫула 
йыхӑрать. Аякри чӑваш сем патне ҫитсе 
килме кӑмӑлӑм ҫав тери пысӑкчӗ.Вӗсен

сӑнне куфас килетчӗ, вӗсен шухӑшне пӗлес 
килетчӗ, вӗсен пурнӑҫӗпе паллашас килетчӗ. 
Мӗнлерех чӑвашсем пурӑнаҫҫӗ — ши Самар 
тӑрӑхӗнче? Пурнӑҫӗ мӗнлерех —ши вӗсен? 
Килӗ — ҫурчӗсем еплерех? Мӗн ҫиеҫҫӗ? Мӗн 
ӗҫеҫҫӗ? Мӗнлерех юрӑсем юрлаҫҫӗ, тӗрӗсем 
тӗрлеҫҫӗ, ташӑсем ташлаҫҫӗ?..

ЧР культура тата национальоҫсен 
ӗҫӗсен  министерстви тата Чӑваш Наци 
Конгресӗ йӗркеленӗ ухпкӑнпа ҫула тухрӑмӑр. 
Д ел егац и  й ы ш ӗн че — Р есп у б л и к ӑр и  
гум анитари  институчӗн  л и тературӑп а  
фольклористика пайӗн пуҫлӑхӗ Виталий 
Станьял доцент, ЧР Культура министрӗн 
ҫумӗ Михаил Краснов, Николай Карлин 
композитор, Шупашкарти Модӑсен Ҫурчӗн 
п ал лӑ  м ан ек ен щ и ц и сем , с ӑ в ӑ ҫ се м п е  
журналистсем.

С ам ар т ӑ р ӑ х н е  к ӗ р с е н е х  м ӗн 
тӗлӗнтерчӗ — анлӑран та анлӑ хирсем. Ҫак 
анлӑхра чун та темле ирӗкленнӗн туйӑнчӗ. 
Пӗрин хыҫҫӑн тепри чӑваш ялӗсем ларса 
юлаҫҫӗ. Пурте пӗр майлӑ темелле: тирпейлӗ 
те  сӑпайлӑ курӑнаҫҫӗ, таҫтан  та  таҫта 
с а п ал а н с а  к ай м ан , ял  и л ем н е  я р с а , 
ишӗлсе — юхӑнса ларакан ҫуртсем ҫук. Урам

68



хушшисем йывӑҫлӑ. Калас пулать, ку хура 
тӑпраллӑ ҫӗрсенче тем ҫӳллӗш йывӑҫсем 
каш ласа ӳсеймеҫҫӗ, пӳрт пӗрени  тума 
кансӗр вӗсенчен. Карта —хурасене ҫавӑнпа 
кунта  кап аш сӑр  п ы сӑк  л ар тай м аҫҫӗ . 
Ҫинҫерех йы вӑҫран купаланӑ ҫуртсене 
тӑмпа шӑлса якатнӑ, шуртӑмпа шуратнӑ.

К ӗтсе  и л чӗҫ  в а р а  п и р е  аякр и  
тӑвансем!.. Кӑмӑлӗсем хӑйсенчен пысӑк, 
...юратса, савӑнса, тунсӑхласа... Юн туртӑмӗ 
тени ҫавӑ ӗнтӗ вӑл.Тахҫанхи, ачалӑхри асран 
кайми сӑнсем эпир ҫитнӗ чӑваш ялӗнче 
тӳрех куҫ умне тухса тӑчӗҫ. Йӑмраллӑ, 
ҫырмаллӑ чӑваш  ялӗ, хӗрарӑм сен  икӗ 
ар к ӑл л ӑ  чӑваш  кӗп и ; ту р ах у п ӗ  те, 
кӗнчелеҫҫи те, пурте, пурте пур. Мӗнлерех 
калаҫаҫҫӗ —ха тата чӑвашла! Тап —таса та 
ҫепӗҫ чӑваш чӗлхи, — калаҫнӑҫем  сӑмах 
пӗтмест, шыв юххи пек юхать.

Эпир ҫитнӗ вырӑн Самар тӑрӑхӗнчи 
Чаллӑпуҫ районӗнчи Ҫӗнӗ Эштепень ялӗ 
пулчӗ. К унта Ч ӑ в а ш с ен  о б щ еств ӑп а  
культура центрӗ питӗ хастар ӗҫлет. 1997 — 
мӗш ҫулта йӗркеленӗ «Улах» обществӑра 
ултӑ ял тата колхоз ертӳҫисем, правлени 
членӗсем шутланаҫҫӗ. Эпир ҫитнӗ кун вара

вӗсем анлӑ лару ирттерме тата сурхзфи уявӗ 
тума палӑртнӑ.

Ялта ҫӗнӗ проектпа туса лартнӑ чаплӑ 
шкул питӗ илемлӗн курӑнса ларать. Чӑваш 
чӗлхипе кунта кашни класрах вӗрентеҫҫӗ, 
иккен. Компьютер класӗ те пур. Кашни 
предметпах ятарлӑ кабинетсем уҫнӑ.Ҫак 
чаплӑ та  пуян  ш кула та в р ар и  чӑваш  
ачисемшӗн малтан учитель пулса ӗҫленӗ 
ҫамрӑк бизнесмен Николай Давыдов нумай 
пулӑшнӑ, иккен. Ялта икӗ лавкка тытса 
тӑрать , халӗ тата  пӗчӗк  завод  лартма 
пуҫланӑ. Вӑл кунта ирттерекен культура 
м е р о п р и я т и й ӗ с е н е  сп о н со р  пулса 
пулӑшать. Чӑваш культуришӗн тӑрӑшакан 
ҫӗнӗ чӑвашсем те ҫӗкленеҫҫӗ.

Шкулӗ пысӑк, 175 вырӑнлӑ, анчах та 
у н та  пурӗ те  44 ач а  ҫеҫ  в ӗр ен ет . 
Библиотекӑра ы тларах учебниксем ҫеҫ, 
илемлӗ л и тература сахал. К раеведени 
кружокӗ, музей пур. «Самар ен» хаҫат 
ҫырӑнса илеҫҫӗ /С ӑм ах май каласа хӑварас 
п улать. С ам ар  ч ӑв аш ӗсем  пӗр  чӗлхе 
т у п а й м а н р ан  ҫ а к  х а ҫ а т  ч асах  тухм а 
пӑрахрӗ/.

Эпӗ Чаллӑпуҫ районӗнчи «Союз»

70



ялхуҫалӑх  п ӗр л еш ӳ  ер тӳ ҫ и п е  И ван  
Янзатовпа калаҫатӑп. Вӑл пӗлтернӗ тӑрӑх, 
кунти чӑвашсем ытларах тӗштырӑ туса илсе, 
улма ҫитӗнтерсе тупӑш илеҫҫӗ.

Ч ӑваш сем  пӗр  —п ӗр и н п е  ҫап ла 
юратса тӑван чӗлхепе пупленине пур чухне 
те илтеймесӗн. Аякра пурӑнакансемшӗн 
чӑваш чӗлхи питех те хаклӑ. Ман микрофон 
умӗнчен ҫын татӑлма пӗлмест. «Ҫӑлкуҫ» 
колхоз председателӗ Виталий Семенов чӑваш 
уявӗсене анлӑн ирттерме пуҫлани ҫинчен 
каласа пачӗ.

С ам ар к ӗ п ӗ р н е  а д м и н и стр ац и н  
национальноҫсен ыйтӑвӗсемпе ӗҫлекен пай 
пуҫлӑхӗ Рашид Ш акиров каланӑ тӑрӑх; 
Самар тӑрӑхӗнче чӑвашсем, шучӗпе илсен, 
вы р ӑссем  хы ҫҫӑн  и ккӗм ӗш  вы рӑн  
йышӑнаҫҫӗ, анчах та диаспора ыйтӑвӗсене 
ҫӗкленӗ чухне чӑваш сем хастарах мар 
иккен. Тутар ҫамрӑкӗсем нумаях пулмасть 
пысӑк фестиваль ирттернӗ. Мӗншӗн чӑваш 
ҫамрӑкӗсен хастарлӑх кӑтартмалла мар? 
А часен уявне те ирттерм елле. М анас 
пулм асть, вӗсен е  хам ӑр  к у л ьтурӑран  
пистерсен, пирӗн пуласлӑх пӗтет.

Халӑх туллиех шкулта: ачи — пӑчи те,

ҫамрӑкӗ те, ватти те... «Улах» обществӑн 
фольклор ушкӑнӗ чӑваш юррисене янӑратса 
ячӗ. Пурте пӗрле карталанса ю рларӗҫ, 
чӑваш ташши ташларӗҫ. Халӑх ҫапла кар 
тӑрса пӗр кӑмӑлпа ҫӗкленнине курсан, 
чӑваш тӗнчи вӑраннине туятӑн...

М анӑн в ар а  ӗҫ пӗтм ен  —ха. Эпӗ 
Р аҫҫей  Ф ед ер ац и й ӗн  Атӑл тӑр ӑх ӗн ч и  
национальноҫсен политика министерствин 
уполномоченнӑйӗпе Александр Конычевпа 
калаҫатӑп. Вӑл ҫакӑн пек уявсем, тӗлпулусем 
нумайрах ирттермелле, анлӑрах, час — часах 
тусан аван пулни ҫинчен калать. Ҫывӑх 
вӑхӑтра Чӑваш  Республикинче Раҫҫей  
Федерацийӗнчи мӗнпур чӑвашсен культура 
центрӗсен координаци центрне йӗркелесе 
ятарлӑ конференцисем ирттермелле, терӗ.

Ку ӗнтӗ, паллах, диаспора ыйтӑвӗсене 
тата ҫӳллӗ шая ҫӗклени пулӗччӗ.

Малашлӑхра кун пек майсем пулнине 
пурнӑҫ хӑй кӑтартса пачӗ. 1999 —мӗш ҫулхи 
апрель уйӑхӗнче Чӑваш  Республикинче 
чӑнах та ҫакӑн пек анлӑ конференци пулса 
иртрӗ: унта Р аҫҫей ӗн  19 регионӗнчи , 
Белоруссири, Эстонири чӑвашсем килчӗҫ. 
В ӗсен ч ен  ч ы л а й ӑш н е  эп ӗ п ал латӑп .

Х ӑнасемпе чи ҫы вӑх тӑван  пек курса 
калаҫрӑм.

♦ * *
Поэзи ҫуначӗ ҫинчен час —часах 

калаҫатпӑр. Анчах манӑн куҫ умӗнче ҫав 
сӑнарлӑх курӑнмастчӗ малтан. Сӑвӑ тени 
ҫӑм ӑллӑн  я н ӑр ать  те  чӗлхе ҫинче — 
ҫавӑнпала ҫапла калаҫҫӗ пуль, теттӗм...

2000 —мӗш ҫулхи  пуш уй ӑхӗн че 
регионсем хушшинче пулса иртекен поэзи 
фестивальне ҫул тытрӑмӑр. Тӑваттӑмӗш ҫул 
пуҫтарӑнаҫҫӗ Пушкӑрт ҫӗрӗ ҫинче тутар, 
вырӑс, чӑваш, пушкӑрт поэчӗсем.

Ҫулӗ вӑрӑм пулчӗ. Чӑваш ҫӗршывӗ 
ви тӗр  тухрӑм ӑр. Хуп —хура тӑпраллӑ, 
нефтьлӗ тутар ҫӗрӗсем тӑрӑх вӗҫтертӗмӗр, 
с а р л а к а  х и р сен е  х ы ҫ а  хӑвар са , анлӑ 
юханшывсем урлӑ каҫрӑмӑр. Хусан та, Анат 
Чуллӑ та курӑнми пулса тӑрса юлчӗҫ. Кӗтсе 
илчӗ пире тусемлӗ, сӑртсемлӗ Пушкӑрт ҫӗрӗ. 
П ел еп ей  тӑ р ӑ х ӗ  п уш ш ех  те  илем лӗ. 
Тӗлӗнмелле хитре тусем кунта... Шӳрекеллӗ, 
сӗвекрех тӑвӗсем — ял ҫывӑхӗнчех. Кӑйкӑр 
пек ҫунатланса —ы ткӑнса лараканнисем 
вара — инҫетре. Капмар та мӑнаҫлӑ вӗсем. 
Тӑрӑххӑн — тӑрӑххӑн инҫетри виҫесӗр —

лӗхрен шуса килеҫҫӗ. Тӑррисем космодром 
пек тӳп—тзфӗ, симӗс курӑкпа ешереҫҫӗ, 
аяккисем вара — чул та тӑпра. Вӗсене пӗрре 
курсанах ҫын чӗрине вӗҫес туйӑм тӳпенелле 
калама ҫук пысӑк хӑватпа туртма пуҫлать. 
Чӑнах та, вӗҫес килет, чӑнах та сӑвӑ ҫырас 
килет... Пушкӑрт тӗнчи — поэзи тӗнчи. 
Пирӗн чӑваш литературине те вилӗмсӗр икӗ 
поэт парнеленӗ вӑл — К.В.ИвановтатаУхсай 
Яккӑвӗ.

«И лхэм ш еш м ел ер ы »  — ҫапла 
янӑрать пушкӑрт чӗлхипе «Асамат кӗперӗ» 
я тл ӑ  п оэзи  ф е с т и в а л ӗ . Я нварь
п у ҫл ам ӑш ӗн ч ех  с ӑ в ӑ ҫ с е м  х ӑй сен
х а й л ав ӗ се н е  к о н к у р с а  тӑр атн ӑ . Пуш 
у^ӑхӗнче вӗсене ятарлӑ комисси пӑхса тухса 
призерсене тата лауреатсене палӑртнӑ. Ака 
уйӑхӗн 7 — 8 — мӗш ӗсенче ҫак регионсем 
хушшинче йӗркеленӗ поэзи фестивалӗ хӑйӗн 
юлашки турне ирттерчӗ.

Чӑваш Республикинчен кайнӑ пирӗн 
уш кӑнра ЧР президентӑн пулӑшаканӗ А. 
Смолин, Культура тата национальноҫсен 
ӗҫӗсен министерствин тӗп специалисчӗ П. 
С идоров, В ӗрентӳ М инистерствин тӗп 
специалисчӗ И. К аптеева, Чӑваш Наци

Библиотекин комплектаци пай пуҫлӑхӗ 3. 
Оферкина, В. Кервен сӑвӑҫ, ЧР культура 
тава тивӗҫлӗ ӗҫченӗ Г. Смирновӑпа Валерий 
Семенов юрӑҫсем тата Н.Смолина ҫамрӑк 
хӗрупраҫ — сӑвӑҫ.

П елепей хулинчи «Урал —Батыр» 
наци — культура центрӗнче ҫӳллӗ шайра 
йӗркеленӗ чыслӑ лару—тӑрура фестивалӗн 
ю лаш ки  та п х ӑ р ӗ  п уҫлан ч ӗ: тутарла , 
пушкӑртла, вырӑсла юрласа кӗтсе илчӗҫ 
пире. Чӑваш наци культура автономийӗн 
членӗсем те хутшӑнчӗҫ.

С лакпуҫри  «Н арспи» ф ольклор 
ан сам б лӗ  ч ӑв аш  таш ш и  — ю рри сем п е 
паллаш тарчӗ, ҫак  п ы сӑк  ф естивальте 
ҫухалса каймарӗҫ вӗсем.

Т ӗрлӗ саслӑ , тӗ р л ӗ  тумлӑ халӑх 
хушшинче эпӗ пушкӑртсен паллӑ поэтне 
Мустай Карима шырарӑм. Чӑваш Патшалӑх 
университетне вӗренсе пӗтернӗ чухне эпӗ 
унӑн пултарулӑхне тӗпчесе диплом ӗҫӗ 
ҫы рнӑччӗ, М устай  К ари м п а ҫы русем  
ҫӳретнӗччӗ. Вӑл мана хӑйӗн сӑнӳкерчӗкне 
те, кӗнекине те асӑнмалӑх ярса панӑччӗ. 
К ай р ан , алла ди п лом  илсен , Е лчӗк 
районӗнчи Кушкӑри сакӑр класлӑ шкулта

ӗҫленӗ чухне Николай Дедушкин — диплом 
ертӳҫи, мана телеграммӑпа чӗнсе илнӗччӗ. 
Мустай Карим Ш упашкара килчӗ, эпӗ унпа 
тӗл  пулса калаҫрӑм. П аянхи кун та ҫав 
самантсем асра.

Тӗнче л и тератури н ч е  пы сӑккӑн  
палӑрнӑ писатель санпа ҫын вырӑнне хурса 
к а л а ҫн и , пил п ан и  ч у н р а  И лем лӗх, 
Пултарулӑх Хавалӗ ҫуратать, ҫӗклентерсе 
ярать.

Шел, питех те шел. Кӑҫал Пушкӑрта 
икӗ хут кайса килсе те Мустай Карима тӗл 
пулаймарӑм. Чирлет терӗҫ. Ҫулсем иртеҫҫӗ, 
пурте ватӑлса пыратпӑр. Виличчен Николай 
С тепанович Д едуш кинпа ы ррӑн  ларса 
калаҫайманшӑн хама ӳпкелетӗп. Каҫартӑрах 
ӗнтӗ мана епле те пулин...

Сӑмахӑм малалла Пушкӑртри поэзи 
фестивалӗ ҫинченех.

Пушкӑрт ҫӗрӗ —шывӗ паллӑ сӑвӑҫ — 
писательсем сахал мар ҫуратса ӳстернӗ; 
М арина Цветаева, Денис Буляков, Мустай 
Карим, Константин Ивановпа Ухсай Яккӑвӗ, 
Гульфия Юнусова тата ыттисем те. Паллӑ 
писательсем ҫуралнӑ вырӑнсене, Пелепей 
хулинчи педучилищӗне, Чӑваш гимназине.

С л акп уҫӗн е , ш к у л сем п е  вы рӑн ти  
художниксен пултарулӑх мастерскойӗсене 
ҫитсе куртӑмӑр.

Поэтсене, ҫыравҫӑсене, искусство 
ӗҫченӗсене пӗтӗмӗшле илсен, хисеплеҫҫӗ 
кунта. Гонорарсем лайӑх тӳлени пирки те 
пӗлтӗмӗр, кӗнекесене бю дж етран укҫа 
уйӑрса кӑларнине курса ӗнентӗмӗр. Шел, 
ку енӗпе пирӗн лару —тӑру пач урӑхла; 
вӗҫӗмсӗр спонсор шыраса хӑшкӑлатпӑр

Поэзи фестивалӗн ӗҫне Пелепей хула 
пуҫлӑхӗ Риф Газизов хутшӑнчӗ, чылай хутчен 
сӑмах тухса каларӗ. Чӑннипе калас пулсан 
пуш кӑртсем  х ӑн а  п ӑхм а ухута халӑх; 
кӑмӑлӗсем те, кӗреки те сарлака. Фатых 
К арим  яч ӗп е  х и с е п л е н е к е н  прем ие 
фестивале хутшӑнакан кашни халӑхӑн чи 
пултаруллӑ поэчӗсем илме тивӗҫ пулчӗҫ; 
тутарсен поэчӗ Радик Гаташ, пушкӑртсен 
— Гамир Фазлы, вырӑссен — Александр 
Филиппов, чӑвашсен — Анатолий Смолин.

Пушкӑрт ҫӗрӗ ҫинче паянхи кун та 
чӑваш сӑвӑҫисем ҫуралаҫҫӗ, иккен, илемлӗ 
сӑвӑсем ҫы раҫҫӗ. П оэзи  ф естивалӗнче 
Зинаида Сурпан чӑваш хӗрӗн сӑввисем 
иккӗмӗш вырӑн йышӑнчӗҫ.

П улать вӗт —ха п урн ӑҫра  ҫапла. 
Чӑваш тӗлне пушшех те пуль. Уява ертсе 
пыракан конферансье 3. Сурпанӑн пакетне 
йӑн ӑш п а таҫта ҫухатнӑ. С цена ҫинчи 
м ӗнпур  халӑх хуш ш инче чӑваш  хӗрӗ, 
парнесӗр юлнӑскер, йӑлт ҫухалса кайрӗ. 
К у л и сӑр а  к а й р а н  й ӗ р с е  те  п ӗтр ӗ . 
М акӑраканскернех преми тыттарчӗҫ вара, 
анчах та халӑх умӗнче мар, шӑв —шавлӑ 
тӗрткелешӳре ҫеҫ...

Никам та айӑплӑ мар. Анчах темшӗн 
ҫапла пулса тухать пурнӑҫра: хӗвел пӑхнӑ 
вӑхӑтрах  ҫумӑр ҫӑвать. Асамат кӗперӗ 
шӑпах ҫавӑн чухне карӑнать те вара...

Часах тепре те килӗпӗр —ха эпир 
Пушкӑрт ҫӗршывне, хамӑрӑн чӑваш поэзи 
к л а с с и к ӗ н  К .В .И ван о вӑн  110 ҫулхи 
юбилейне паллӑ тума Слакпуҫне савӑнса 
ҫитӗпӗр.

Чӗвӗнсе вӗҫекен тусем вара пире 
ҫу н а ч ӗ с ем  ҫи н е  л а р тс а  Ч ӑваш  е н н е  
вӗҫтерсе ячӗҫ. Чӳречерен пӑхса пынӑҫемӗн
А. Смолин калать: «Атьӑр —ха, пӗр тӑвне 
хамӑрпа пӗрле илсе кайӑпӑр», — тет.

— Ӑҫта лартӑпӑр —ши ӑ н а ? —тесе  
ыйтатпӑр упран.

— Ш упашкар варрине, — хуравлать 
вӑл. — Поэзи тӑвӗ валли вырӑн тупӑнӗ. 
Часах Слакпуҫне илсе кайӗ вӑл пире хӑйӗн 
ҫине лартса.

♦ ♦ ♦

Ҫ ак ҫу л  ҫ ӳ р е в  о ч е р к ӗ с е н е  
к ал ен д ар ь  с т р а н и ц и с е н е  п ӑх ӑн са  
ҫырмастӑп. Асра юлнӑ пулӑмсен пӗлтерӗшӗ 
пурнӑҫ ҫаврӑмне хӑйне май туртса кӗрсе 
кайнине туйса ҫыратӑп. Самар тӑрӑхне 
тата тепре те кайса курма тӳр килнӗччӗ. 
Ҫула май Тутарстанри Ҫарӑмсан тӑрӑхне 
Ҫӗнӗ Йӗлмел ялне кӗтӗмӗр: Чӑваш халӑх 
поэчӗн Порфирий Афанасьевӑн 50 ҫулхи 
юбилейне паллӑ турӑмӑр. Ял халӑхӗ питӗ 
юратса кӗтсе илчӗ хӑйӗн ывӑлне. Ӑна алӑ 
ҫинче йӑтса ҫӳременни анчах. Самар 
облаҫӗн Исаклӑ районӗнче чӑвашсем питӗ 
нумайӑн пурӑнаҫҫӗ, иккен. Унти чӑваш 
библиотекарӗсемпе ЧНБ ӗҫченӗсем тата ЧР 
Культура министерстви семинар — канашлу 
ирттерчӗ. Ку тӑрӑхсен че пирӗн паллӑ 
ҫыравҫӑсем — Стихван Шавлы, Хветӗр Уяр 
ҫуралнӑ. Вӗсен ялӗсенчен килнӗ ҫынсемпе 
к у р са  кал аҫн ӑ  м ай ҫ ак н а  ӑнлантӑм : 
халӑхшӑн пысӑк еткерлӗх хӑварнӑ паллӑ

ҫынсен ялӗсенче вӗсем вилсен темшӗн пӗр 
хушӑ манӑҫу тапхӑрӗ пуҫланать. Ку вӑл 
И. Я. Яковлев ҫуралнӑ Тутарстанри Кӑнна 
Кушки ялӗ пӗр хушӑ пӗтме пуҫлани те, 
Ҫеҫпӗл Мишшин тӑван ялӗнче, вӑл вӗреннӗ 
шкулта унӑн ятне те сахал асӑнма тытӑнни, 
чӑвашла та манма пуҫлани пурччӗ. Кайран 
вара халӑхра вӗсен ӗҫне —хӗлне тӗпчесе, 
е тк е р л ӗ х н е  сум а суса , ҫак  п ы сӑк  
пӗлтерӗш лӗ ӗҫсем тунӑ искусство тата 
культура ҫы ннисен ятне —ш ывне ҫӳле 
ҫӗклеме пултаракан ҫынсем тупӑнчӗҫ.Тен, 
хӑй  пурӑннӑ чухне пы сӑк ӗҫсем  тунӑ 
ҫынсене курайман, кӗвӗҫекен этемсем хӑй 
вилсен унӑн ятне те, ӗҫне —хӗлне те тӗп 
тума пуҫлаҫҫӗ?.. Аса илер — ха И.Я.Яковлев, 
Ҫ еҫпӗл  М ишши, Н .Ш упуҫҫыннин тата 
ыттисен пурнӑҫне?.. Пуш кӑртри поэзи 
фестивальне кайса килнӗ хыҫҫӑн манӑн 
тепӗр  ик уйӑхранах каллех Пушкӑрта, 
К.В.Ивановӑн 110 ҫулхи юбилейне ҫитме 
лекрӗ. Ҫапах та унччен малтан Тутарстан 
республикин  Теччӗ районӗнчи  К ӑнна 
К уш ки  я л ӗн ч е  а с л ӑ  п атр и а р х ӑ м ӑ р  
И.Я.Яковлев 150 ҫул тултарнине паллӑ тума 
кайнӑ ҫулҫӳреве аса и.\ес килет. Яковлев

ятне чыс — хисеп туса ҫӳле ҫӗклени ял сӑн — 
сӑпатне тӗп рен  ҫӗн етрӗ  темелле. Эпӗ 
маларах та килсе курнӑччӗ кунта: ял хушши 
— ҫӗпре — лапра, пӗҫ тӗп таран резина атӑ 
тӑхӑнмасӑр та кӗме ҫукчӗ. Ҫурчӗсем!?. 
Мунча евӗр пӗчӗк те лапчӑк, хӑшин — пӗрин 
тӑрринче мӑян ашкӑрса ӳсет. Ҫӗрурайлисем 
те пур терӗҫ. П ӗр чӳречеллӗ, карти 
шерте — вӗрлӗкрен. Калӑн, И.Я.Яковлев 
ви лн ӗрен п е  ку  ялта истори  кустӑрм и 
лачакана кӗрсе ларнӑ, тейӗн. Ҫыннисем те 
темле ютш ӑнарахчӗ. Ялта больница та, 
лавкка та ҫукчӗ пулас. Клуб пекки юхӑнса 
ларатчӗ. Паянхи пурнӑҫа аса илтерекен 
пӗртен —пӗр ҫурт вӑл — тӳпемре ларакан 
икӗ хутлӑ шкул. Шала пырса кӗтӗмӗр те — 
пӗтӗмпех юхӑнма пуҫланӑ, классенче пушӑ, 
кабинетсем ҫук, стенасенчен штукатурка 
ванса тӑкӑнать. Ҫаплаччӗ Кӑнна Кушки 
малтан.

150 ҫулхи юбилейне хатӗрленсе ЧР 
правительстви пысӑк ӗҫ туса ирттерчӗ. 
Иккӗмӗш хут яла пырса кӗтӗмӗр — паллама 
ҫук: урам сен е  асф ал ьт  сарнӑ, ҫурт — 
й ӗрсен е  ю санӑ, сӑрланӑ, клуба йӑлтах 
ҫӗнетнӗ, юнашарах часовни туса лартнӑ,

ҫы р м асем  ур л ӑ  к ӗ п е р с ем  хы вн ӑ , 
И .Я .Я ковлев у ҫн ӑ  ш кулӑн  пӗр ҫурчӗ 
сыхланса юлнӑ — унран музей йӗркеленӗ. 
Ш уп аш карти  Ч ӑваш  н ац и  м у зей ӗ н  
ӗҫченӗсем, Юрий Матросов художник кунта 
нумай вӑй хунӑ.Чи малтан ҫапла автобус 
ҫинчен антӑм та И.Я.Яковлев ҫуралнӑ ялта 
— хам та сисмерӗм — куҫҫульпех йӗрсе 
ятӑм. Эпӗ мӗн ачаран унӑн ятне асра тытса 
ӳснӗ чӑваш хӗрӗ — патриарх тунӑ ӗҫсене 
чӑваш ҫӑлӑнӑҫӗ вы рӑнне хурса, ӗненсе 
ӳснӗскер — вӑл утса ҫӳренӗ, чупнӑ сӑваплӑ 
ҫӗр ҫинче! Хам сисм есӗрех  ял ачисен 
куҫӗсенче унӑн сӑнне шыратӑп, вӑл утнӑ 
ура йӗррисем те таҫта пур пекех туйӑнаҫҫӗ. 
Ҫ ак  сы влӑш ра, ҫ а к  тӑ р ӑ х р а  
Вӗрентекенӗмӗрӗн чунӗ пурах —тӑр. Эпӗ 
ҫавна туйса тӑтӑм.

Паллах, пысӑк уява РФ тава тивӗҫлӗ, 
Чӑваш халӑх артисчӗ Геннадий Терентьев 
И.Я.Яковлев сӑнарӗпе халӑх умне тухса, вӑл 
ҫырса хӑварнӑ Пехил сӑмахӗсене вулани 
те ҫ ак  ту й ӑм сен е  х у ск атр ӗ  пуль...Я л 
ҫыннисем те, малтан юмахри вилнӗ ялти 
ҫынсем пек пурӑнаканскерсем, чӗрӗлчӗҫ: 
чӑвашла йӑвашшӑн та ӑшшӑн куҫран пӑхса

пуплеме пуҫларӗҫ. Унтан тӗлӗнмелли те 
туп ӑн ч ӗ  — Ч ӑваш р ад и о н а , м анӑн  
п е р е д а ч ӑ с е н е  те  и тл еҫҫӗ , ытти 
журналистсен ячӗсене те лайӑх пӗлеҫҫӗ.

И.Я.Яковлев пурнӑҫланӑ пархатарлӑ ӗҫ 
чӑвашсене ҫеҫ мар, ку тӑрӑхра пурӑнакан 
ытти халӑхсене те — тутар, мӑкшӑ, ирҫе 
халӑхӗсене ырӑ витӗм кӳнӗ. Ҫавӑнпа уявра 
вӗсем те сахал марччӗ. Таврари тӑхӑр ялтан 
пуҫтарӑннӑ ҫынсем.

Хӑй вӑхӑтӗнче Кӑнна Кушки сала 
пулнӑ, кунта пысӑк пасарсем пуҫтарӑннӑ. 
И.Я. Яковлев уҫнӑ унти шкулта 600 ача 
вӗреннӗ, халӗ вара — 60 ача ҫеҫ парта 
хушшинче ларать.

Эпир пынӑ кун Вӑйӑ лапамӗнчи 
пасарти пек халӑх шавлатчӗ.

Чӑваш Республикинчен килнӗ, сумлӑ 
д ел егац и е  Т у т ар с т ан ӑ н  Т еччӗ рай он  
администраци пуҫлӑхӗ М арат Чавлеев, 
п р е зи д ен т  а п п а р а ч ӗ н  п р ед стави тел ӗ  
А ркадий Ф окин , К ультура м инистрӗ 
М арсель  Таигцев, Х усанти  чӑваш сен  
кул ьтура  ц е н тр ӗ н  ер тӳ ҫ и  Н иколай  
Степанцев кӗтсе илчӗҫ.

Т утарстанри  чӑваш  диаспоринче

Василий Дедушкин ятлӑ ҫын пурччӗ, вӑл 
шӑпах Н.Дедушкин писателӗн шӑллӗ иккен. 
В ӗсен кукаш ш ӗ И.Я.Яковлевӑн ямш ӑкӗ 
пулнӑ. М узее вӑл кукашшӗ ҫавӑн чухне 
тӑхӑнса ҫӳренӗ хӗрлӗ кӗпине парнелерӗ

Кӑнна Куш кине Тӑвай районӗнчи 
Енӗш Нӑрваш шкулӗнче ӗҫлекенсем хаклӑ 
парнепе килнӗ. Яковлев вӗсен ялӗнче вуникӗ 
хутчен пулса курнӑ теҫҫӗ. Вӑлах унта шкул 
уҫнӑ. Вӗсем шкул реликвийӗпе патриархӑн 
сӑнӳкерчӗкӗсене, асаилӳсен кӗнекине, тӗрлӗ 
картинӑсем илсе килнӗ.

Ҫӗнелнӗ Кӑнна Кушки ялӗ ӳкерчӗк 
ҫинчи пек: пӑхса ытарма ҫук. Мӗн уйрӑмах 
тӗлӗнтерет: хуть хӑш тӑрӑхра пурӑнаҫҫӗ 
пулсан та чӑвашсем, чухӑн — и, пунн — и, — 
ҫурт йӗрне йӗри—тавра ҫавӑрма тӑрӑшаҫҫӗ, 
чунпа ҫывӑххӑн курса калаҫма пӗлеҫҫӗ, 
«тӑван» сӑмаха чи малти вырӑна хураҫҫӗ.

Асфальт сарнӑ урамсем ик айккипе 
ял ҫыннисем сӑра сӗтелӗ илсе тухса лартнӑ: 
эрехпе мар, сӑрапа,, кукӑльпе сӑйлаҫҫӗ. Эпӗ 
ял ҫыннисенчен И.Я.Яковлев ҫинчен мӗн 
астуса тӑнине ыйтса пӗлешӗн пултӑм:

— Ял халӑхне вӑл хӑйӗн укҫипе ҫак

тӑрӑхри темиҫе ҫӗр теҫеттин ҫӗр туянса 
панӑ тесе калаҫатчӗҫ ваттисем.

— Кзштан Чӗмпӗре ҫити ун валли 
йывӑҫ пуракпа вир пӑтти кучченеҫ илсе 
кайнӑ тет. Вир пӑттине питӗ юратнӑ тет 
вӑл. Чӗмпӗре ҫитиччен ҫуран кайсан та, ҫав 
вир пӑтти сивӗнмен тет вара...

— Ҫулласенче ҫемйипех кунта канма 
килнине каласа паратчӗҫ асаттесем. Кӑнна 
шывӗ хӗррине чатӑр карса вырнаҫатчӗҫ тет.

— Ҫав тери тӗреклӗ те пысӑк ҫынччӗ 
тесе каланине илтнӗ ваттисенчен.

— Ҫав сӑрт тӳпеминче ача чухне ӑна 
пӗр чикан майри юмӑҫ пӑхса панӑ тет: 
«Питӗ пысӑк ҫын пулатӑн, улпута тухатӑн» 
тесе каланӑ тет.

Ҫавӑн пек хавхасем халӑх ҫинче.
Уяв вӗҫленсен, каялла ҫула тухрӑмӑр. 

Автобус ҫине ларсан, хам  сисм есӗрех 
куҫран куҫҫуль тумлама пуҫларӗ. Хаклӑран 
та хакЛӑ вырӑн — патриархӑмӑр чупса 
ҫӳренӗ сӑртсем, сукмаксем, ял пӗтӗмпех— 
пӗтӗмпех ӗмӗрлӗхе асра юлчӗҫ.

Сывӑ пул, сывӑ юл, сӑваплӑ ҫӗр. Тепре 
килсе курайӑп — ши ?..

Чӑваш халӑхне ҫ у  т т а кӑларнӑ 
п а т р и а р х ӑ н  п у л тар у л л ӑ  в ӗ р е н е к е н ӗ , 
«Нарспи» поэма авторӗ ҫуралнӑранпа кӑҫал 
110 ҫул ҫитрӗ. Ҫав ятпа Ш упашкартан эпир 
каллех  П уш кӑрта и кӗ  автобуспа ҫула 
тухрӑмӑр. Делегаци ушкӑнӗнче — Чӑваш 
Патшалӑх Ҫамрӑксен театрӗн артисчӗсем,
В.Туркай, Ю.Силэм, А.Кибеч ҫыравҫӑсем, ЧП 
Канаш ӗн депутачӗсем, К расноармейски 
район  ертӳҫи Станислав Н иколаев, ЧР 
Патшалӑх пичет комитечӗн ертӳҫи В.Андреев 
тата ыттисем те. Делегацине ЧР Культура 
министрӗ О.Г.Денисова ертсе пычӗ.

Ҫ ичӗ кун  П у ш к ӑр т  ҫ ӗ р ӗ  ҫи н ч е  
утрӑм ӑр, ҫичӗ кун К онстантин Иванов 
ҫ у р а л с а  ӳснӗ ҫ ӗ р се м  — ш ы всем  тӑ р ӑ х  
ҫӳрерӗмӗр, Хушӑлкапа Слакпуҫ ҫыннисемпе 
паллашрӑмӑр, Пелепей хули урамӗсем тӑрӑх 
утрӑмӑр. Манӑн кӑмӑлӑм поэзилӗх ҫӑлкуҫне 
ш ы р а р ӗ . П о эзи л л е  л е ге н д ӑ л ӑ х а  эпӗ 
ҫутҫанталӑк ы тамӗнче ы тларах туйрӑм: 
сӑртсемпе аӑ.\ӑмсен ирӗклӗхӗнче, шурӑ 
хурӑн катисен ӗлккенлӗхӗнче «Нарспи» 
поэма сыпӑкӗсем асӑма килсе ҫуралаҫҫӗ:

Пуш уйӑхӗн вӗҫӗнче 
Хӗвел пӑхрӗ ӑшӑтса.
Аслӑ Силпи ялӗнче 
Юр ирӗлчӗ васкаса...

Акӑ, ҫерем лӗ сӑртран ял кӗтӗвӗ 
тӗпӗртетсе—чупса анчӗ те, ял умне ҫитсен, 
тӑп ах  чарӑнчӗ. Т еп ӗр  сӑртлам ра вара 
анӑҫри хӗвелӗн юлашки пайӑркисем ҫинче 
шурӑ кӗпе тӑхӑннӑ хӗрсем карталанса вӑйӑ 
вылярӗҫ. Ҫамрӑксен театрӗн артисчӗсем 
«Нарспи» поэма сыпӑкӗсем тӑрӑх телепоэма 
ӳ к е р ч ӗ ҫ . Ч ӑваш  т е л е в и д е н и й ӗ н  тӗп  
режиссерӗ Валерий Иовлев 4 кун хушши 
хӗвел тухса хӗвел аниччен вӗсемпе ӗҫлерӗ. 
Артистсен ӗҫӗ ҫав таранччен йывӑррине 
хам куҫпа хам курса ӗнентӗм пирвайхи хут. 
Кирлӗ сӑрт ҫамки, кирлӗ юханшыв, кирлӗ 
хурӑн е хӗвел пайӑрки тытмашкӑн, кирлӗ 
сценӑна хатӗрлесе ҫитерсе ӳкермешкӗн 
ҫитмӗл ҫичӗ тар тзгхать артистсен.

Ҫу уйӑхӗн 25 —27 —мӗшӗсенче К.В. 
Ивановӑн 110 ҫулхи юбилейне паллӑ туса 
са х ал  м ар тӗл п у л у сем  пулса и р тр ӗҫ  
П у ш к ӑр тстан ӑн  П ел еп ей  р ай о н ӗн ч и  
Слакпуҫ ялӗнче.

А сӑну м ем ориалӗн  ком плексне

кӗрекен ялти Культура керменӗнче вара 
савӑнӑҫлӑ та чыслӑ каҫ пулса иртрӗ. ЧП 
Ҫ ам рӑксен театрӗн  артисчӗсем  илемлӗ 
к о н ц е р т  л а р тс а  п ач ӗҫ . С ц ен а  ҫи н е  
Владимир Григорьев тухсан, Кӗҫтенттин 
поэтӑмӑр чӗрӗлсе тӑнӑнах туйӑнса кайрӗ: 
халӑх ҫак чӑнлӑха йышӑнса тӑруках алӑ 
ҫупса ячӗ...

Уява хисеплесе Пушкӑртстанӑн влаҫ 
ты тӑм ӗн  яваплӑ ҫы ннисем  те чылайӑн 
килнӗччӗ: культ-ура м инистрӗ Раф аиль 
Шафиков, Пелепей хула тата район ертӳҫи 
Р и ф  Г ази зо в , П у ш к ӑр т р и  Ч ӑв аш сен  
Канашӗн ӗҫ тӑвакан комитечӗн председателӗ 
Георгий Ш урпанов, «Урал сасси» хаҫат 
р е д а к т о р ӗ  Ю рий М и хай лов , Ӗ пхӳри  
телевидени пуҫлӑхӗ Ю рий Гарасов.

С л акп уҫри  «Н арсп и »  ф о л ькл о р  
ансамблӗ хӑйӗн пултарулӑхӗпе савӑнтарчӗ. 
В ӗсем п е  ю н аш ар  т ӑ р с а  с ӑ н ӳ к е р ч ӗ к  
ӳкертӗмӗр: тумӗ, калаҫӑвӗ, юрри — ташшин 
хӑйнеевӗрлӗхӗ питӗ тӗлӗнтерчӗ: йӑрӑм — 
йӑрӑм чӑваш тӗрриллӗ, тӗртнӗ пир —кӗпе 
м асм аксем , ш ӗлкем и — хуш пӑвӗ кунта 
м у зей р е  ҫеҫ м ар, х ал ӑх р а  та  сам аях  
упранаҫҫӗ. Хутламлӑ —пӗрӗм лӗ саппун

вӗҫӗсенче чӑмӑрккаллӑ шерепесем, кӗпе 
умӗсенче тата хул ҫаннин тӗррисенче — 
кунта эпир питех пӗлмен тӗрӗсем.

Эпӗ К .И в а н о в  п и р ки  х ал ӑхра  
упранакан асаилӳсем ҫинчен ыйтса пӗлме 
тӑрӑшрӑм. Елена Данилова учительница 
ҫапла каласа пачӗ:

— Ялта ҫап л а  ас тӑ в а ҫ ҫ : аш ш ӗ 
Кӗҫтентти поэт пулнине, сӑвӑсем ҫырнине 
юратман, унӑн хучӗсене /алҫы рӑвӗсене 
ӗнтӗ/ нумай ҫунтарса янӑ, тет. Апла пулман 
пулсан поэтӑмӑрӑн хайлавӗсем, тен, чылай 
ытларах упранса юлнӑ пулӗччӗҫ...

Кӗҫтентти вилсен вара пытарма пынӑ 
ял ҫыннисене пурне те унӑн кӗнекине 
/Нарспи» поэмӑна/ салатса пачӗҫ тет.

Учительница халӗ К.В.Ивановӑн йӑх— 
н есӗлӗсен  пурнӑҫ й ы вӑҫҫи н е  тӗпчесе 
хатӗрлет. Ял муэейсемпе пуян. К.Иванов 
музейӗсӗр пуҫне ш култа самаях пысӑк 
краеведени музейӗ те пур. Унта пир станӗ, 
кӗслесем, хунарсем, авалхи тӗрӗллӗ чӑваш 
кӗписем, ялти паллӑ ҫынсен сӑн — 
ӳкерчӗкӗсемпе ӗҫ хатӗрӗсем

К.В.Иванов музейӗ вара — ашшӗ, 
Ваҫинкка пуян лартнӑ ҫурт. Ӑна ҫырмари

хӑлаҫ сарлакӑш чулсене йӑтса хӑпартса 
якатса пӗр—пӗрин ҫине ювелир меслечӗпе 
вырнаҫтарнӑ. Таврара ҫакӑн пек ҫурт ҫук. 
Улпуг пӳрчӗ евӗрлӗ: хӑнасене йышӑнмалли, 
апат ҫимелли, ҫывӑрмалли уйрӑм пӳлӗмсем.

Ч ӳрече р а м и с е м п е  а л ӑк ӗс е н е  
Кӗҫтентти тунӑ теҫҫӗ  П оэт хӑй аллипе 
йывӑҫран ӑсталанӑ пичетлемелли машинка 
та  пур. Ҫуртне К.В.Ивановӑн 100 ҫулхи 
юбилейӗ тӗлне штукатуркӑланӑ. Эпӗ студент 
вӑхӑтӗнче 25 ҫул каялла кайса курнӑ чухне 
катрам — катрам чул сийӗсем ҫаплахчӗ—ха, 
хыҫалти хуралтӑсем халӗ те ӗлӗкхи пекех

Тӑхтаман ялне, Хушӑлкана пырса 
кӗтӗмӗр. Ял варринчи хӗрарӑмсене курсан, 
тӳрех вӗсемпе паллашма васкарӑм: Елена 
А рхи п ова  —Х у ш ӑл к ар и  ялхуҫал ӑх  
пӗрлешӗвӗн экономисчӗ тата ялти чиркӳ 
казначейӗ, тата... «Тӑхтаман тӑванӗ» тесе 
паллаштарчӗ хӑйне.

Ҫапах та «Нарспи» поэмӑри ӗҫсем 
поэт пуҫӗнче ҫуралнӑ ф антази маррине 
ҫирӗплетекен тепӗр чӗрчӗлӗхех пулчӗ пулас 
ҫак тӗлпулу.

— Ӑ ҫтарах  п у р ӑ н н ӑ  те т  вара  
Тӑхтаман? — ыйтрӑмэпӗ.

-А вӑ , клуб вырӑнӗнче пулнӑ вӗсен 
килӗ,—тет хайхи.

— Сирӗн ялта паянхи кун Нарспипе 
Сетнер, Тӑхтаман ятлӑ ҫынсем пур —и?

— Ҫук. Т аҫти  п ӗр  чӑваш  ялӗнче 
Нарспи ятлӑ хӗрарӑм пурӑнать, теҫҫӗ

Хушӑлкара кил—ҫуртсене газ, шыв 
кӗртнӗ, ача сачӗ, лавкка, почта, шкул пур, 
у р а м с е н е  а с ф а л ь т  сар н ӑ . А нчах та 
ҫамрӑксем пурпӗрех ялта пурӑнасшӑн мар. 
Инҫетри хуласене тухса кайса укҫа ӗҫлесе 
илме тӑрӑш аҫҫӗ. Хӑш ӗсем вара каялла 
таврӑнаҫҫӗ, ҫурт—йӗр ҫавӑраҫҫӗ.

Ялхуҫалӑхӗнче укҫа ӗҫлесе илеймеҫҫӗ 
иккен кунта та, ытларах выльӑх—чӗрлӗх 
усраса, пахчаҫим ӗҫ суткаласа ал —ура 
ҫавӑраҫҫӗ . М ӗн  тар ӑх тар ать  Хушӑлка 
ҫыннисене? Вӑл — эрех те укҫа. Ирӗксӗрех 
К.Ивановӑн сӑмахӗсем аса килчӗҫ:

Ҫакӑ ҫутӑ тӗнчере 
Вӑйли ҫук та этемрен. 
Ш ывсем ҫинче, ҫӗр ҫинче 
Хуҫа пулса вӑл тӑрать.

Анчах вӑйлӑ этем те 
Хӑй тӗнчине пӑхӑнать. 
Укҫапала эрехех 
Ҫынна ӑсран кӑларать.

В илӗм сӗр с ӑм ах сем  — и стори  
чӑнлӑхӗ. Хушӑлкара истори палӑкӗсем урӑх 
ҫук. Ялӗ те кичемрех пек туйӑнчӗ.

/^угасгсем кинопоэма ӳкерме ял ту — 
лаш не тухрӗҫ. Ш ӑнкӑрти тӑрӑ шывсем, 
ҫӑлкуҫсем, сӑрт —ту илемлӗхӗ кунта та 
ы та р ай м и . Акӑ, су км ак  а в к а л а н с а  
вӑрманалла кӗрсе каять. Ялӑн тепӗр енче — 
татах хурӑн катисем хӗрсен ушкӑнӗ пек 
карталанса тӑраҫҫӗ.

Хӑш ҫулӗпе, хӑш сукмакпа Нарспи 
Тӑхтаман килӗнчен тухса тарнӑ — ш и?..

♦ ♦ *

Авӑн уйӑхӗн пуҫламӑшӗ. Сарӑ ту т ӑ — 
рӑхӗнче Чӑваш литературипе культурин 
кунӗсем пыраҫҫӗ. Эпӗ хальхинче официаллӑ 
х р о н и к а  пайне п итех  ҫы расш ӑн  мар; 
яланхиллех хӑй йӗркипе, хӑй майӗпе пычӗ 
вӑл.

Сарӑ ту тӑрӑхӗнчи Вольск районӗнчи 
Калмантай ятлӑ чӑваш ялӗ ҫинчен каласа 
парасшӑн.

Ҫул тӑр ш ш ӗп ех  ку  т ӑ р ӑ х р и  
вы рӑнсене пӑхса пыратӑп. Чылайранпа 
ҫумӑр ҫуман кунта кӑҫал. Ҫӗр типсе —

92



с а р ӑ х с а  кайнӑ. Чӑваш  енчи пек еш ӗл 
ҫ а р а н с е м  ҫук. П итӗ анлӑ гори зон тра 
сӗвекр ех  хушка е калпак евӗр тӑхӑннӑ 
вӑрманлӑ тусем, пӗчӗк ӗшнесем е катасем 
вӗлтлетсе юлаҫҫӗ. Ялсем сайра тӗл пулаҫҫӗ. 
Унти ҫуртсем вара кивӗ, ҫӗннисем ҫукпа 
п ӗ р е х . Вырӑс ялӗсем пе чӑваш  ялӗсен  
уйрӑмлӑхӗ тӳрех куҫа курӑнать: вӗсен икӗ 
хутлӑ, йӗри  —тавра чӳречеллӗ, карта — 
хуралтӑсӑр ҫуртсем. Чӑваш ялне сӑнран 
пӑхсах уйӑрма пулать: чӳрече хашакӗсем 
те , курници — веранди те, йӗри —тавра 
ҫавӑрнӑ сарай — кӗлечӗ те, мунчи те, карти 
т е  пур. Ҫ ӗр  нумай кунта. Ҫавна пула 
пурӑнма ҫӑмӑлтарах тесе калаҫнине илтрӗм 
нум аях  пулмасть пурӑнма куҫса килнӗ 
Куславкка чӑвашӗнчен.

Хӑйнеевӗрлӗ анлӑ илемлӗх туйӑнать. 
Калмантай ялне ҫитерехпе тӗве курма та 
т ӳ р  к и л ч ӗ . Х и рсен ч е  ва р а  ы тларах  
хӗвелҫаврӑнӑш пуҫ усса ларать. Балаково 
хулинче таса та техӗмлӗ ҫу уҫлаҫҫӗ. Тутанса 
та, туянса та пӑхрӑм. Виноград та туса 
илеҫҫӗ кунта. Ытги вара пирӗн ҫӗрти майлах 
пулӗ.

Калмантай ятлӑ чӑваш  ялӗ айлӑм

вырӑнта, Алай шывӗ хӗрринче вырнаҫнӑ. 
С ӑн ран  пӑхсан кунти  чӑваш сем  кӑш т 
тӗксӗмрех. Курнӑ —курм ан пӗр —пӗрне 
ӗ м ӗ р  пӗлнӗ пек  ҫ ы в ӑ х х ӑ н  кал аҫм а  
пуҫларӑмӑр.

Калмантай округӗн администраци 
пуҫлӑхӗ Ольга Васильевна Губанова — 
к у н ти  чӑваш  х ӗ р а р ӑ м ӗ с е м  п ек ех  
хыпаланчӑк та ӗҫлӗ.

— Йывӑр мар — и сире хӗрарӑм пуҫпа 
ҫакӑн  пек йывӑр ҫӑка  хулпуҫҫи  ҫине 
тиеме?— Манӑн пӗрремӗш ыйтӑвӑм ҫапла 
пулчӗ.

— Ҫӑмӑл мар та, мӗн тӑвас тетӗн? 
Арҫынсем кахалрах пирӗн, ытларах эрех 
е н н е  су л ӑн аҫҫӗ . В ольск  р а й о н ӗ н ч е  
матриархат темелле. Округ пуҫлӑхӗсенчен 
чылайӑшӗ — хӗрарӑмсем.

—Ял ҫи н ч ен  т ӗ п л ӗ н р е х  к ал аса  
парӑр —ха. Мӗнле пурӑнатӑр эсир, кунти 
чӑваш сем? Ҫурт —йӗр епле ҫавӑратӑр? 
Выльӑх —чӗрлӗхрен мӗн усратӑр? М ӗн 
ӗҫлетӗр?

— Ҫуртсене йывӑҫран тӑватпӑр. Ниме 
йӑли пирӗн те пур. Ушкӑнпа, ялӗпе пухӑнса 
купалатпӑр. Вӑрмансем пуян: юманӗ те пур,

ӑвӑсӗ те. Ҫурт никӗсне, паллах, юманран 
х ы ватп ӑр , п урине ӑвӑс пӗренисенчен  
купалатпӑр. Кӑҫал ҫы р л а-кӑм п а  чылай 
пулчӗ. Хӗл кун ӗсен е кӗтсе илме аван 
хатӗрлентӗмӗр. Ҫӗр ирӗклӗ; мӗн чухлӗ илме 
п у л та р а тӑ н , ҫ а в ӑ н  чухлӗ п ар аҫҫӗ . 
Картухха/ҫӗрулми/, мурка/кишӗр/, купӑста, 
хӑяр  —помидор ӳстеретпӗр, сухан —ыхра 
туса илетпӗр. Хирсенче — тулӑ, ыраш, сӗлӗ, 
хӗвелҫаврӑнӑш. Ялта газ кӗртни виҫҫӗмӗш 
ҫул, шыв та пӑрӑхпа кӗрет. Ҫакӑ пурнӑҫа 
питӗ ҫӑмӑллатать. 300 вырӑнлӑ клуб, ача 
сачӗ, медпункт, лавкка пур.

К ал м ан тай  ялӗ , архи в  хучӗсем  
п ӗ л тер н ӗ  тӑрӑх , 1623 —мӗш ҫултанпа 
йӗркеленсе кайнӑ, теҫҫӗ. Паянхи кун ялта 
— 300 кил хуҫалӑхӗ, 700 ҫын пурӑнать. 
Ҫамрӑксем ялтах юлаҫҫӗ.

О льга В аси л ьевн а  хӑй  х ӗр ӗх е  
ҫитеймен —ха. Упӑшкипе иккӗшӗ ывӑлпа 
хӗр ҫитӗнтереҫҫӗ; пӗри — институтра, тепри 
ш култа вӗренет. Упӑшки халлӗхе ӗҫсӗр 
ларать иккен, килти хуҫалӑхра тӑрмашать.

Ҫӗр хура кунта, шыв аван, ытларах 
пусӑ чаваҫҫӗ. Сад пахчисем те пур. Анчах 
та юлашки вӑхӑтра ырӑ мар йӑла пурнӑҫа

кӗрсе пырать. Таҫтан темле ҫынсем килсе 
килти выльӑх —чӗрлӗхе вӑрлама пикеннӗ. 
Ҫакӑ ял ҫыннисене питӗ пӑшӑрхантарать.

Ӗ лӗкрех  ку  я л та  к аҫх и н е  вӑййа 
тухнисене те астӑваҫҫӗ хӑшӗсем. Хӗрсем 
мандолинӑпа балалайка каласа утатчӗҫ урам 
тӑрӑх, теҫҫӗ ватӑсем. Халӗ ҫак йӑла пӗтнӗ.

Сарӑ ту ҫӗршывӗнче чӑвашсене пӗр — 
п ӗр и н п е  хутш ӑнм а пулӑш акан , кунти 
д и асп о р а  ы й тӑв ӗсен е  ҫӗкл есе  яракан  
В асилий  Н и к о л аеви ч  Я куш ев ҫинчен  
асӑнмасӑр май ҫуках.

— Чӑваш наци ыйтӑвӗсене ҫӗклес тесе 
мӗне пула пуҫӑнтӑр? — тесе ыйтрӑм унран.

— Ыратрӗ, ыратрӗ те чӗре, пӗр кун 
хыпса — ҫунса кайрӗ, — терӗ.

С аратов о б л аҫӗн че  Ч ӑваш  Н аци 
культура автономийӗ ӗҫлет. Кунта чӑваш 
япалисене сутакан лавкка та пур: кӗпе— 
тумтир, чӑваш ю ррисен  кассетисем, ал 
шӑлли тата ытти киле валли кирлӗ япаласем.

Вырсарни шкулӗ уҫма хатӗрленеҫҫӗ, 
чӑвашла хаҫат кӑларнӑ.Тӑван чӗлхепе радио 
тата телевидени кӑларӑмӗсем йӗркелеме 
хатӗрл ен еҫҫӗ . Ӗм ӗчӗсем  пы сӑк, вӗсем 
пурнӑҫа кӗччӗрех.

Мари, Пушкӑрт, Самара е Саратов, 
М ускав тӑрӑхӗнчен таврӑнатӑп —и каялла 
Чӑваш  ене — тӗлӗнме пӑрахмастӑп: пӗчӗк 
оазис пек Чӑваш ҫӗршывӗ; хуп —хура ҫӗр 
ҫинче ем — ешӗл йывӑҫ курӑк ешерет. Ытти 
ҫӗрти  пек мар парка та ҫурта евӗрлӗ тӳрӗ 
хы рсем  чыслӑн тӑрса кӗтсе илеҫҫӗ сана. 
Утӑмра пӗр вӗҫе —вӗҫӗн ялсем вырнаҫнӑ. 
Ҫапла, тӑвӑр пурӑнатпӑр. Анчах пирӗн 
п атр и  пек капмар туса лартнӑ ҫуртсем 
питех курмарӑм зпӗ. Аякри чӑвашсем ҫапла 
каланине те илтрӗм: «Чӑн Чӑваша кайса 
к у р а с ч ӗ  ви ли ччен  п ӗр р е ... Эх, унти 
чӑваш сем  вӗренеҫҫӗ тет вара! Ҫуртсем 
лартаҫҫӗ тет!..»

Вулаканӑм, санӑн шутпа мӗнле пек, 
ку чӑнах та ҫапла —и?..

Л ю д м и л а  Н и к о л а е в н а  С а ч к о в а  
П ат ӑр ъ ел  рай о н ӗн ч и  Ҫ ӗ н ӗ  А хпӳрт ялӗнче 
ҫу р а л н ӑ , вӑтам  ш кул , ЧП У н ф и лологи  
ф акультетн е п ӗтерн ӗ . Ш упаш карти, Елчӗкпе 
П атӑръел районӗсенчи шкулсенче чӑваш чӗлхипе 
л и т е р а т у р и  в ӗ р е н т н ӗ , «К ом м унизм  ялавӗ»  
хаҫатра вӑй  хунӑ, «П ике» ж урналта ӗҫленӗ. 
Х альхи вӑхӑтра — Ч ӑваш радиора литература 
пайӗн  редакторӗ. Унӑн литература, искусство, 
тӗн , к р ае в ед ен и , ф и л о со ф и , х ӗр а р ӑм се н  
ы йтӑвӗсем пе хатӗрлекен  передачисем  эф ирта 
вӗҫӗм сӗрех янӑраҫҫӗ.

Чӑваш  литературин  лавне ҫине тӑрса 
1986 —м ӗш  ҫулта кӳлӗннӗ: «Ялав», «Тӑван Атӑл 
«Ҫилҫунат» ж урналсенче, «Хыпар» хаҫатра, 
тӗрлӗ сборниксенче ҫине — ҫинех  пичетленнӗ. 
1996 —м ӗш  ҫулта ун ӑн  п ӗр р ем ӗш  к ӗн ек и  
«Чӗкеҫӗм, чӗкеҫ» кун ҫути курнӑ.

Писате-\ӗн чӗлхи ҫепӗҫ те  чӑн —чӑн 
чӑвашла пуян, техӗмлӗ. Психологиллӗ литература 
портрючӗсем Чеховӑн сӑнарӗсем енне туртӑнаҫҫӗ, 
ҫав  вӑхӑтрах  вӗсем  у й р ӑм  тапхӑрш ӑн , наци  
сӑнарюшӗн символлӑ.

1998 —м ӗш  ҫулта Чӑваш  Патш алӑх 
пукане театрӗ унӑн «Ш ӑпӑрлан» пьесине сцена 
ҫине кӑларнӑ.

Чӑваш  П атш алӑх Ҫ ам рӑксен  театрӗ 
халӗ Людмила С ачкован иккӗм ӗш  п ь е с и 
тӑрӑх  хатӗрленӗ «Ю рату Турри» романтикӑлла 
баллада сп ек так л ь  л ар тать . К у вӑл —п и тӗ  
х ӑй н е ев ӗр л ӗ , чӑваш лӑх тем и п е  ви тӗр л ен н ӗ 
аллегорилле хайлав.

